
Bir vaqtlar faqat qishloq xoʻjaligiga ixtisoslashgan va xomashyo bazasi 
hisoblangan Jizzax viloyati bugun har tomonlama rivojlanayotgan 
hududga aylanmoqda, desak aslo mubolagʻa boʻlmaydi. Uzoq 
oʻtmishda emas, yaqin-yaqingacha ham Jizzaxda paxtani qayta ishlash, 
akkumulyator va plastmassa  zavodlaridan tashqari sanoat korxonalari 
deyarli yoʻq edi. Shu sababli viloyat budjeti ham, aholi daromadi ham oʻta 
past darajada boʻlib qolayotgandi. Buni 2017-yili viloyat budjetining 40 
foizdan ziyod xarajatlari subvensiya hisobidan qoplanishidan ham bilsa 
boʻladi. Ushbu yillarda  viloyatdagi 11 ta tuman va shaharning mahalliy 
byudjetida subvensiya ulushi 52-75 foizni tashkil etgan.

SAMARALI MUZOKARALARDA KO‘P QIRRALI O‘ZBEKISTON — GERMANIYA 
MUNOSABATLARINI YANADA RIVOJLANTIRISHGA ALOHIDA E’TIBOR QARATILDI

Oʻzbekiston Respublikasi Prezidenti Shavkat Mirziyoyevning taklifiga binoan Germaniya Federativ Respublikasi Federal 
Kansleri Olaf Shols 15-sentabr kuni rasmiy tashrif bilan mamlakatimizga keldi.

Davomi 2-betda Davomi 2-betda

GERMANIYA VA O‘ZBEKISTON 
O‘RTASIDAGI ALOQALAR IKKI 
TOMONLAMA MUNOSABATLAR 

TARIXIDAGI YUKSAK ChO‘QQIGA YETDI
GFR Federal Kansleri Olaf Shols tashrifi arafasida 

Germaniyaning O‘zbekistondagi yangi 
tayinlangan elchisi Manfred Huterer 
“Dunyo” AA uchun intervyu berdi.

UMUMIY FAROVONLIK VA 
TARAQQIYOT YO‘LIDAGI 

O‘ZARO MANFAATLI 
HAMKORLIK

Prezident Shavkat Mirziyoyevning taklifiga binoan Germaniya 
Federal Kansleri Olaf Shols 15-16-sentabr kunlari rasmiy tashrif 
bilan Oʻzbekistonda boʻlib turibdi.
Oʻzbekiston mustaqillikka erishib, ikki mamlakat oʻrtasida 
diplomatik munosabatlar oʻrnatilganidan buyon Germaniya 
xalqaro maydondagi eng ishonchli va strategik muhim 
hamkorlardan biri boʻlib kelmoqda.

Oliy darajadagi muloqotning faol
lashuvi 2019-yil yanvar oyida Oʻzbekiston 
Prezidenti Shavkat  Mirziyoyevning 
Germaniyaga ilk rasmiy tashrifi bilan 
boshlangan. Oʻsha yilning may oyida 
Germaniya Federativ Respublikasi Federal 
Prezidenti Frank-Valter Shtaynmayer 
javob tashrifi bilan Oʻzbekistonga keldi. 
Aytish joizki, tashriflar ikki tomonlama 
hamkorlikni  rivojlantirishga kuchli turtki 

berdi. Ushbu oliy darajadagi uchrashuvlar 
chogʻida erishilgan kelishuvlar, shuningdek, 
global va mintaqaviy tuzilmalar doirasidagi 
oʻzaro hamkorlik masalalari 2021-yil mart 
oyida Oʻzbekiston Prezidenti Shavkat 
Mirziyoyev va Germaniya  Federal Kansleri 
Angela Merkelning onlayn- sammitida 
muhokama qilindi.

— Janob elchi, faoliyatingizni bosh-
laganingizga koʻp vaqt boʻlmadi va ayni 
shu pallada Germaniya Kansleri Olaf 
Sholsning Oʻzbekistonga uzoq kutilgan 
tarixiy tashrifi amalga oshirildi. Shu 
oʻrinda kun tartibi haqida toʻxtalsak. 
Bundan tashqari, ikki tomonlama 
aloqalarimizning bugungi holati haqida 
fikrlaringiz qanday, qaysi yoʻnalishlarni 
ustuvor deb bilasiz?

— Darhaqiqat, ikki davlat hamkorligida 
yangi ufqlarni ocha oladigan ushbu 
tashrif faoliyatimning ilk oylarida amalga 
oshirilayotganidan juda xursand man. 
Germaniya Kansleri Olaf Shols ning 
Oʻzbekistonga tashrifi uning Markaziy 
Osiyo davlatlariga boʻlgan birinchi safari 
hisoblanadi va shubhasiz, bu tashrif muhim 
ahamiyatga ega.

Islohot odImlarI

Mamlakatimizda yangi Oʻzbekiston 
dav ri boshlangach, boshqa hududlar qatori 
Jizzax viloyatida ham keng qamrovli 
islohotlar amalga oshirildi. Avvalo, viloyat-
da ishlab chiqarish, qishloq  xoʻjaligi 

va xizmat koʻrsatish sohalari jadal 
rivojlantirilib, aholi daromadiyu turmush 
tarzini yaxshilashga alohida  eʼtibor 
qaratildi. 

Germaniya — Oʻzbekistonning Yevropa 
Ittifoqidagi yetakchi iqtisodiy hamkorlaridan 
biri. 

Soʻnggi yillarda mamlakatlarimiz 
oʻrtasidagi aloqalar izchil rivojlanmoqda. 
Prezident Shavkat Mirziyoyevning 2019-yil 
yanvar oyida Germaniyaga rasmiy tashrif 
bilan borishi va oʻsha yilning may oyida 
Germaniya Federativ Respublikasi Federal 
Prezidenti Frank-Valter Shtaynmayerning 
Oʻzbekistonga kelishi ikki tomonlama 
hamkorlikni yangi bosqichda rivojlantirishda 
muhim qadam boʻldi. 

Davlatimiz rahbari 2023-yilning may va 
sentyabr oylarida ikki marta rasmiy tashrif 
bilan Germaniyada boʻlib, Federal Prezident 
Frank-Valter Shtaynmayer, Kansler Olaf 
Shols va yetakchi nemis kompaniyalari 
rahbarlari bilan muzokaralar oʻtkazdi, 
shuningdek, “Markaziy Osiyo — Germaniya” 
formatidagi birinchi sammitda ishtirok etdi.

Hamkorlik aloqalarining mustah-
kamlanishi natijasida tovar ayirboshlash haj-
mi keyingi yillarda ancha oshdi. Germaniyaga 
xizmatlar, toʻqimachilik, oziq-ovqat va 
boshqa mahsulotlar eksport qilinayotgan 
boʻlsa, oʻz navbatida, nemis diyoridan 
mexanik asbob-uskunalar, transport vositalari 
va ular uchun ehtiyot qismlar, farmatsevtika 
hamda kimyo mahsulotlari va xizmatlarini 
import qilyapmiz.

Keyingi yillarda mehnat migratsiyasi 
sohasidagi aloqalar Germaniya bilan 

hamkorlikning istiqbolli yoʻnalishiga aylandi. 
Shuningdek, sogʻliqni saqlash sohasidagi 
keng koʻlamli va oʻzaro manfaatli aloqalar 
ham bugun izchil rivojlanmoqda. 

Germaniya Kansleri Olaf Sholsning 
yurtimizga tashrifi keng koʻlamli hamkorlik 
aloqalarining yanada rivojlanishiga turtki 
berishi kutilmoqda. 

Oʻzbekiston Respublikasi Prezidenti 
Shavkat Mirziyoyev Germaniya Federal 
Kans leri Olaf Sholsni Registon maydonida 
kutib oldi.

Mamlakatimizning asosiy timsol-
laridan biri, ajdodlarimiz bunyodkorlik 
salohiyatining ifodasi — dunyoga mashhur 
Registon maydoni UNESCOning Butunjahon 
merosi roʻyxatiga kiritilgan. Ansamblga 
kiruvchi Mirzo Ulugʻbek, Sherdor va 
Tillakori madrasalari oʻzining salobati, boy 
tarixi va betakror arxitekturasi bilan barchada 
chuqur taassurot qoldiradi.

Oliy martabali mehmonga Sharq 
meʼmorchiligining ushbu durdonasi quri-
lishiga oid tarixiy maʼlumotlar, yechimlar 
va bezaklarning oʻziga xos xususiyatlari, 
shuningdek, bu maskan bilan bogʻliq muhim 
voqealar va shaxslar, oʻzbek xalqining 
madaniy merosi haqida maʼlumot berildi.

Suhbat davomida jahon sivilizatsiyasining 
qadimiy beshiklaridan biri sifatida haqli 
ravishda eʼtirof etilgan Samarqand shahri 
bugungi kunda ishbilarmonlik va sayyohlik 
markaziga aylanib borayotgani taʼkidlandi.

Shundan soʻng Samarqand shahridagi 
Kongress markazida Germaniya Federal 
Kansleri Olaf Sholsni rasmiy kutib olish 
marosimi boʻldi.

Kongress markazi oldidagi maydonda 
faxriy qorovul saf tortdi. Oʻzbekis ton 
Respublikasi Prezidenti Shavkat  Mirziyoyev 
oliy martabali mehmonni shohsupaga taklif 
etdi.

Harbiy orkestr ikki mamlakat madhiya-
larini ijro etdi. Yetakchilar faxriy qorovul safi 
oldidan oʻtib, rasmiy delegatsiyalar aʼzolarini 
qutladilar.

Soʻng Oʻzbekiston Respublikasi 
 Prezidenti Shavkat Mirziyoyev va Germaniya 
Federal Kansleri Olaf Sholsning tor doirada 
va delegatsiyalar ishtirokidagi muzokaralari 
boʻlib oʻtdi.

Uchrashuv avvalida davlatimiz rahbari 
Federal Kanslerning Oʻzbekistonga tashrifi 
tarixiy ahamiyatga ega ekanini alohida 
taʼkidladi.

— Buni koʻp qirrali Oʻzbekiston 
— Germaniya munosabatlarini yanada 
rivoj lantirishga alohida eʼtiboringiz 
va Yangi Oʻzbekistonda amalga 
oshirilayotgan ortga qaytmas islohotlarni 
qoʻllab-quvvatlashingizning dalolati 
sifatida qabul qilamiz, — dedi Shavkat 
Mirziyoyev.

Davlatimiz rahbari mehmonlarni 
Germaniya Federativ Respublikasi tashkil 
etilganining 75 yilligi va yaqinlashib 

kelayotgan Germaniya birligi kuni bilan 
samimiy muborakbod etdi.

Muzokaralar davomida koʻp qirrali 
Oʻzbekiston — Germaniya munosabatlarini 
yanada kengaytirish masalalari koʻrib 
chiqildi.

Oʻtgan yili Berlinda oʻtkazilgan oliy 
darajadagi uchrashuvlar ikki mamlakat 
oʻrtasidagi amaliy hamkorlikni rivoj-
lantirishga jiddiy turtki bergani taʼkidlandi.

Barcha darajalardagi aloqalar faollashdi. 
Oʻtgan yili tovar ayirboshlash  hajmi 1 
milliard yevrodan oshdi. Germaniya biznesi 
bilan hamkorlik kengaymoqda — yil 
boshidan buyon mamlakatimiz iqtisodiyotiga 
Germaniya kompaniyalarining 800 million 
yevrolik investitsiyalari kiritildi.

Iyun oyida Toshkentda Oʻzbekiston — 
Germaniya Ishbilarmonlar kengashining 
sakkizinchi yigʻilishi muvaffaqiyatli 
oʻtkazildi.

“KfW” banki va Germaniya xalqaro 
hamkorlik jamiyatining moliyaviy-texnik 
koʻmak loyihalariga yuqori baho berildi.

Oʻtgan yili Berlin shahridagi Yangi 
muzeyda Oʻzbekiston madaniy merosi 
koʻrgazmasining oʻtkazilishi madaniy sohada 
muhim voqea boʻlgani, unga Germaniya 
poytaxtining yarim milliondan ortiq aholisi 
va mehmonlari tashrif buyurgani taʼkidlandi.

Shu yil yozda Samarqand shahrida 
Ibn Sino va Genrix Shipperges nomidagi 
Tibbiyot fanlari oliy maktabi ochilgani ham 
mamnuniyat bilan qayd etildi.

Tomonlar parlamentlar, hukumatlar, tashqi 
ishlar vazirliklari oʻrtasidagi faol aloqalarni 
davom ettirish tarafdori ekanliklarini 
bildirdilar.

Tashqi siyosat idoralariga Oʻzbekiston 
— Germaniya munosabatlari darajasini 
oshirish masalasini koʻrib chiqish, xal-
qaro va mintaqaviy muammolar, jumladan, 
Afgʻonistondagi vaziyat yuzasidan muntazam 
maslahatlashuvlar oʻtkazish topshirildi.

Birlashgan Millatlar Tashkiloti, EXHT, 
Yevropa Ittifoqi institutlari va boshqa koʻp 
tomonlama tuzilmalar doirasidagi faol 
hamkorlik davom ettiriladi.

Bugungi sammitga Sanoat va texnolo-
giya lar boʻyicha strategik sheriklik dasturi 
tayyorlangani qayd etildi. Germaniyaning 
yetakchi kompaniya va banklari bilan 
umumiy qiymati qariyb 9 milliard yevro 
boʻlgan hamkorlik loyihalari ishlab 
chiqilmoqda.

Ular “yashil” energetika, kimyo sanoati, 
oʻta muhim xomashyoni oʻzlashtirish, 
mashinasozlik, toʻqimachilik sanoati, qurilish 
materiallari ishlab chiqarish va boshqa 
koʻplab yoʻnalishlarni qamrab oladi.

“Siemens Energy” kompaniyasi 
bilan mamlakatimiz hududlarida bugʻ-
gaz elektr stansiyalarini qurish, “Linde 
Group” kompaniyasi bilan “metanol 

oroli” barpo etish va “yashil” ammiak 
ishlab chiqarish, “KfW Ipex-Bank” 
ishtirokida yirik mis konini oʻzlashtirish, 
“Giga Fiber” bilan mis qazib olish va 
kabel mahsulotlarini ishlab chiqarish, 
“AMK Global” bilan uglerod tolasi, 
“Guesscon” bilan qora qurum hamda 
vodorod ishlab chiqarish lo yihalari eng 
muhim loyihalar sifatida qayd etildi.

Nasos tizimlarini mahalliylashtirish, 
qayta tiklanuvchi energetika, tibbiy 
buyumlar ishlab chiqarish, logistika 
markazlarini tashkil etish boʻyicha bir 
qator yangi loyihalar mavjud.

Ushbu loyihalarni tezlashtirish va 
qoʻllab-quvvatlash, investitsiyalarni ragʻbat-
lantirishning samarali vositalarini joriy 
etishga kelishildi.

Tashrif davomida oʻta muhim xomashyo 
resurslari va iqlim oʻzgarishi sohasidagi 
hamkorlik boʻyicha imzolanadigan bitim-
larning ahamiyati taʼkidlandi.

Oʻzbekiston Germaniya hukumati 
tashabbusi bilan tuzilgan Iqlim klubida 
ishtirok etishdan manfaatdor ekani 
taʼkidlandi.

Transport va logistika, samarali quruqlik 
va havo yoʻlaklarini rivojlantirish, transport 
xarajatlarini kamaytirish masalalariga alohida 
eʼtibor qaratildi.

Oʻzbekiston rahbari “Lufthansa” 
avia kompaniyasining mamlakatimizga 
toʻgʻridan toʻgʻri parvozlarini qayta yoʻlga 
qoʻ yish masalasini koʻrib chiqishni taklif 
etdi.

Oʻzbekiston va Germaniya hududlari 
oʻrtasidagi sheriklik munosabatlarini 
kengaytirish muhimligi qayd etildi. Yil 
boshidan buyon Germaniyaning ikkita 
federal oʻlkasi vakillari mamlakatimizga 
tashrif buyurdi. Yil oxirigacha Berlin, 
Bavariya va Tyuringiya delegatsiyalarining 
tashrifi kutilmoqda.

Tashrif davomida mehnat migratsiyasi 
sohasida shaffof va tizimli hamkorlikni yoʻlga 
qoʻyishga qaratilgan bitim imzolangani 
mamnuniyat bilan taʼkidlandi.

Masʼul idoralar darajasida talab yuqori 
boʻlgan oʻzbekistonlik mutaxassislarni 
tayyorlash va Germaniyaga yuborish 
boʻyicha amaliy hamkorlik “yoʻl xaritasi”ni 
ishlab chiqish taklif etildi.

Germaniyaning dual taʼlim tizimini 
Oʻzbekiston hududlarida keng joriy etishga 
qiziqish bildirildi. Yetakchi universitetlar 
oʻrtasida taʼlim va ilmiy aloqalarni 
rivojlantirish uchun ikki mamlakat oliy oʻquv 
yurtlari forumini tashkil etish tashabbusi 
ilgari surildi.

Oʻzbekiston tomoni qoʻshma dasturlarni 
amalga oshirish, Germaniya oliy taʼlim 
muassasalarining fakultetlari va filiallarini 
ochish uchun barcha sharoitlarni yaratishga 
tayyorligini bildirdi.

Tashrif doirasida Boshqaruv kadrlarini 
tayyorlash qoʻshma maktabi ishga tushirilishi 
qayd etildi.

Oʻzbekiston Prezidenti yoshlarimizning 
nemis tiliga qiziqishi yuqori ekanini, bu tilni 
300 mingga yaqin yigit-qiz oʻrganayotganini 
taʼkidladi. Yaqinda andijonlik maktab 
oʻquvchisi Rayyona  Ibrohimova nemis tili 
boʻyicha Jahon olimpiadasida gʻolib boʻlgani 
bunga yorqin misoldir.

Germaniya tomoni mamlakatimiz 
hududlarida til oʻrganish va oʻqituvchilar 
tayyorlash dasturlarini kengaytirishga 
koʻmak lashishga tayyorligini bildirdi.

Madaniy hamkorlik boʻyicha aralash 
komissiya faoliyatini qayta tiklash taklif etildi.

Uchrashuvda qabul qilingan qarorlar 
va imzolangan bitimlarni amalga oshirish 
boʻyicha qoʻshma “yoʻl xaritasi”ni tayyorlash 
va qabul qilishga kelishib olindi.

Samarali muzokaralar yakunida 
Oʻzbekiston Respublikasi Prezidenti Shavkat 
Mirziyoyev va Germaniya Federativ Respub-
likasi Federal Kansleri Olaf Shols Qoʻshma 
deklaratsiyani qabul qildilar.

Umuman, rasmiy tashrif doirasida 8 ta ikki 
tomonlama hujjat imzolandi, shu jumladan:

— Migratsiya va mobillik sohasida 
har tomonlama sheriklik toʻgʻrisida 
hukumatlararo bitim;

— Veterinariya va chorvachilik sohasida 
hamkorlik toʻgʻrisida hukumatlararo 
deklaratsiya;

— “Yashil Markaziy Osiyo” tashabbusi 
doirasida suv resurslaridan barqaror 
foydalanish sohasidagi hamkorlik toʻgʻrisida 
hukumatlararo deklaratsiya;

— Oʻta muhim minerallar sohasidagi 
hamkorlik toʻgʻrisida qoʻshma deklaratsiya;

— Transport sohasidagi hamkorlik 
toʻgʻrisida bitim;

— Parij bitimi doirasida iqlim 
oʻzgarishi sohasidagi hamkorlik toʻgʻrisida 
memorandum.

Bundan tashqari, 2024-2026-yillarga 
moʻljallangan Texnologik sheriklik va 
sanoat kooperatsiyasi dasturi qabul qilindi, 
shuningdek, Oʻzbekiston va Germaniyaning 
yetakchi korxonalari darajasida bir qator 
bitim va shartnomalar tuzildi.

Davlatimiz rahbari Oʻzbekistonga tashrif 
chogʻida Kansler Olaf Sholsga hamrohlik 
qilayotgan va 16-sentabr kuni Samarqandda 
boʻlib oʻtadigan Germaniya ishbilarmon 
doiralari bilan uchrashuvda qatnashadigan 
ushbu mamlakat yetakchi investitsiya, sanoat 
va savdo kompaniyalari vakillarini qutladi.

Germaniya Federativ Respublikasi  Federal 
Kansleri Olaf Sholsning mamlakatimizga 
rasmiy tashrifi davom  etmoqda.

Ziyodulla JONIBEKOV, 
Gʻolib HASANOV, 

OʻzA maxsus muxbirlari

JIZZAX VILOYATI:
 ULUG‘VOR YUKSALISHLAR 
 og‘ushida

UMUMIY FAROVONLIK VA TARAQQIYOT YO‘LIDAGI 
O‘ZARO MANFAATLI HAMKORLIK

2 NIGOH YANGI O‘ZBEKISTON
Oʻzbekistonda ham Germaniya, uning madaniyati, tili, taʼlim va biznes imkoniyatlariga qiziqish 

ortib boryapti. Xususan, respublikamizdagi 980 ta maktabda 270 mingga yaqin oʻquvchi nemis tilini 
oʻrganmoqda, ularga 3 mingdan ortiq oʻqituvchi mazkur tildan saboq bermoqda. Germaniyada 

Oʻzbekistonning barcha hududlaridagi oʻqituvchilarning malakasini oshirish, mamlakatimizda nemis 
tilini oʻqitish uslublarini joriy etish amaliyoti yoʻlga qoʻyilgan.

Boshlanishi 1-betda

Davlatimiz rahbari 2023-yil may va 
sentyabr oylarida ikki marta rasmiy tashrif 
bilan Germaniyada boʻlib, Federal Prezident 
Frank-Valter  Shtaynmayer, Kansler Olaf 
Shols va yetakchi nemis kompaniyalari 
rahbarlari bilan muzokaralar oʻtkazdi, 
shuningdek, “Markaziy Osiyo — Germaniya” 
formatidagi birinchi sammitda ishtirok etdi.

Oliy darajadagi munosabatlarning 
jadallashuvi va erishilgan kelishuvlarning 
yuqori surʼatlarda oʻsib borishi ikki 
tomonlama kun tartibining izchil va 
mazmunli kengayishini taʼminladi, bu esa 
bosqichma-bosqich strategik xususiyat kasb 
etayotir.

Bugungi kunda Germaniya Oʻzbe-
kistonning Yevropa Ittifoqi bilan koʻp 
qirrali va uzoq muddatli hamkorlikni 
rivojlantirishdagi asosiy hamkorlaridan 
biriga aylangan. Xususan, rasmiy Berlin 
2007 va 2019-yillarda eʼlon qilingan Yevropa 
Ittifoqining Markaziy Osiyo mintaqasidagi 
strategiyalarini ishlab chiqish va qabul 
qilishda faol ishtirokchilardan biri boʻldi.

Shu bilan birga, Oʻzbekiston va Germaniya 
koʻp tomonlama formatlarda — BMT, YXHT 
va boshqa tuzilmalar doirasida global va 
mintaqaviy kun tartibidagi masalalar boʻyicha 
ham samarali hamkorlik qilmoqda. Rasmiy 
Toshkent va Berlinning koʻplab masalalar, 
jumladan, terrorizm, uyushgan jinoyatchilik, 
giyohvandlikka qarshi kurashish, shuningdek, 
Afgʻonistondagi vaziyatni tartibga solish 
boʻyicha pozitsiyalari bir-biriga mos keladi 
yoki yaqin.

Ikki davlat hukumatlari oʻrtasida turli 
shakllarda oʻzaro hamkorlik oʻrnatilgan. 
Har tomonlama sheriklik kun tartibini 
rivojlantirish, uni yangi tashab buslar bilan 
boyitishda parlamentlararo aloqalar muhim 
oʻrin tutadi. Mamlakatlarimiz parlament 
aʼzolari muntazam tashriflarni amalga 
oshirmoqda. 2019-yil yanvar oyida Berlin 
shahrida Oliy Majlisning Bundestag bilan 
hamkorlik boʻyicha parlamentlararo guruhi 
va “Germaniya — Markaziy Osiyo” 
parlament guruhi oʻrtasida oʻzaro Anglashuv 
memorandumi imzolangan edi.

Ikki davlat tashqi siyosat idoralari 
oʻrtasidagi hamkorlik konstruktiv xarakter 
kasb etmoqda. Ikki va koʻp tomonlama 
kun tartibining dolzarb masalalari boʻyicha 
muntazam siyosiy maslahatlashuvlar 
oʻtkazilmoqda. 2022-yil oktabr-noyabr 
oylarida Germaniya tashqi ishlar vaziri 
Annalena Berbok Oʻzbekistonga tashrif 
buyurdi, u Prezident Shavkat Mirziyoyev 
tomonidan qabul qilindi, respublika vazirlik 
va idoralarida uchrashuvlar oʻtkazdi, 
shuningdek, Samarqand shahrida boʻldi.

Germaniya Kansleri oxirgi marta 
Oʻzbekistonga, umuman, mintaqaga 22 yil 
avval tashrif buyurgan edi. Shuning oʻziyoq 
mazkur tashrifning naqadar muhimligidan 
dalolat beradi. Shuningdek, Germaniya 
uchun Oʻzbekiston hamda Markaziy Osiyo 
davlatlarining alohida ahamiyatga ega 
ekanini koʻrsatadi. 

Tashrif ikki tomonlama aloqalarimiz 
yanada rivojlanishiga qoʻshimcha turtki 
beradi. Kansler delegatsiyasi tarkibidan 
Germaniyaning yirik ishbilarmon doiralari 
vakillari ham oʻrin olgan. Bu esa tashrif 
doirasida iqtisodiy masalalarga alohida urgʻu 
berilishining belgisidir. Umuman olganda, 
siyosiy, madaniy-gumanitar va boshqa 
sohalardagi aloqalar batafsil muhokama 
qilinadi. Uchrashuvlarda salmoqli bitim 
va hujjatlar, jumladan, Germaniya va 
Oʻzbekiston oʻrtasida migratsiyaga oid 
keng qamrovli sherik lik toʻgʻrisidagi bitim 
imzolanishi kutilmoqda.

Shu oʻrinda taʼkidlab oʻtishim kerakki, 
Germaniya va Oʻzbekiston oʻrtasidagi 
aloqalar bugungi kunda hali hech qachon ikki 
tomonlama munosabatlar tarixida boʻlmagan 
darajadagi choʻqqiga yetdi. Oʻzbekiston 
oʻzini butun dunyo mamlakatlariga ochdi 
va barcha sohalardagi imkoniyatlari, 
salohiyatidan unumli foydalanish uchun 
yangi qadamlar qoʻymoqda. 

Davlatlarimiz oʻrtasidagi munosabatlarda 
oʻzaro savdo aylanmasi hajmini koʻpaytirish, 
investitsiyalar kiritish va birgalikda 

Germaniya Oʻzbekistonning eng 
yirik investitsiyaviy va savdo hamkorlari 
oʻntaligiga kiradi. Oʻzbekiston bozorida 
“MAN”, “Claas”, “Knauf”, “GP Papenburg 
AG”, “Deutsche Kabel”, “Siemens Energy”, 
“Linde”, “Henkel” va boshqa yetakchi 
kompaniyalar muvaffaqiyatli faoliyat 
koʻrsat yapti. Germaniya investitsiyalari 
Oʻzbekis ton iqtisodiyotining asosiy 
tarmoqlari — energetika, togʻ-kon va kimyo 
sanoati, qurilish materiallari ishlab chiqarish, 
farmatsevtika, qishloq xoʻjaligi, transport va 
boshqa yoʻnalishlarda oʻsib bormoqda.

Umuman olganda, bugungi kunga 
qadar mamlakatimizda nemis investitsiyasi 
ishtirokida 221 ta korxona tashkil etilgan va 31 
ta Germaniya kompaniyalari vakolatxonalari 
akkreditatsiyadan oʻtgan.

Savdo-iqtisodiy sohadagi oʻzaro 
aloqalarning muhim mexanizmi Savdo va 
inves titsiyalar boʻyicha hukumatlararo ishchi 
guruhi boʻlib, uning muntazam uchrashuvlari 
iqtisodiy sheriklikni kengaytirishga xizmat 
qilmoqda.

2015-yilda tashkil etilgan va ikki 
mamlakat yirik kompaniyalarini birlashtirgan 
Oʻzbekiston — Germaniya ishbilarmonlar 
kengashi nemis ishbilarmon doiralari va 
Oʻzbekiston hukumati oʻrtasidagi toʻgʻridan 
toʻgʻri va ochiq muloqot uchun eng muhim 
platformaga aylandi. Kengash oʻziga xos 
xususiyatga ega, chunki u Oʻzbekistondagi 
yagona G2B platformasi hisoblanadi.

“Günter Papenburg AG” kompaniyasi 
direktorlar kengashi aʼzosi, “Bau und 
Verwaltungsgesellschaft mbH” kompaniyasi 
ijrochi direktori Angel Papenburg ning 
Oʻzbekistonning Saksoniya-Anxalt va 
Quyi Saksoniya federal shtatlaridagi faxriy 
konsuli etib tayinlangani ham ikki mamlakat 
kompaniyalari oʻrtasidagi oʻzaro manfaatli 
munosabatlarni kengaytirishga xizmat 
qilmoqda, shuningdek, kelajakda yuqori 
texnologiya va  innovatsiyalar sohasida 

koʻplab qoʻshma loyihalarni amalga 
oshirishni ragʻbatlantirmoqda.

Oʻzbekiston va Germaniya oʻrtasidagi 
oʻzaro savdoni rivojlantirish ustuvor 
vazifalardan biri hisoblanadi. Soʻnggi 
yillarda tovar ayirboshlash doimiy ravishda 
1 milliard dollardan oshdi. Germaniyaga 
oʻzbek mahsulotlari eksport doi rasi 
kengaymoqda, bugungi kunda ushbu 
mamlakatga xizmatlar, toʻqimachilik, oziq-
ovqat va boshqa mahsulotlar sotilmoqda. 
Oʻzbekiston, oʻz navbatida, Germaniyadan 
mexanik asbob-uskunalar, transport vositalari 
va ehtiyot qismlar, farmatsevtika hamda 
kimyo mahsulotlari va xizmatlarini import 
qiladi.

Germaniya mamlakatimizni ijtimoiy- 
iqtisodiy, innovatsion va texnologik 
rivojlantirishga qaratilgan loyihalarni amalga 
oshirish, davlat boshqaruvida islohotlarga 
koʻmaklashish, shuningdek, fuqarolik 
jamiyatini rivojlantirishga yordam koʻrsatib 
kelgan va bu jarayon davom etmoqda.

Germaniya taraqqiyot banki “KfW” 
va Germaniya xalqaro hamkorlik jamiyati 
(GIZ) orqali jalb etilgan imtiyozli kredit va 
grant mablagʻlari hisobidan res publikada 
ijtimoiy-iqtisodiy xarakterdagi qator dastur 
va loyihalar amalga oshirilmoqda.

Ushbu mamlakatning qator nufuzli 
siyosiy jamgʻarmalari va nodavlat notijorat 
tashkilotlari, xususan, Konrad Adenauer, 
Fridrix Ebert, Xans Zaydel va boshqa 
jamgʻarmalari bilan birgalikda amalga 
oshirilayotgan loyihalar ham eʼtiborga molik.

Oʻzbekiston va Germaniya “yashil” rivoj-
lanish, qayta tiklanuvchi energiya manbalari, 
transport va logistika, sanoat koope ratsiyasi, 
texnologiya, sogʻliqni saqlash va taʼlim, 
inson kapitalini rivojlantirish kabi jabhalarda 
hamkorlikni yanada rivojlantirish uchun katta 
imkoniyatlarga ega.

Germaniyada ikki tomonlama muno-
sabatlar faollashayotgan bir paytda 

Oʻzbekistonning boy tarixiy-madaniy merosi 
va sayyohlik salohiyatiga qiziqish ortib 
bormoqda.

2023-yil may oyida Berlin shahridagi 
Muzeylar oroli hududida “Oʻzbekistonning 
arxeologik xazinalari. Makedoniya lik 
Iskandardan Kushonlar saltanatigacha” 
nomli noyob koʻrgazmaning ochilishi ikki 
davlat madaniy hayotidagi ulkan loyi-
ha boʻldi. Prezident  Shavkat Mirziyoyev 
Federal Prezident Frank-Valter Shtaynmayer 
bilan birgalikda koʻrgazmaning ochilish 
marosimida ishtirok etdi. Joriy yilning 
14-yanvarigacha davom etgan mazkur 
koʻrgazmada Berlin davlat muzeylari 
toʻplamlaridan 65 ta, Oʻzbekiston muzeylari 
toʻplamlaridan esa 285 ta eksponat namoyish 
etildi. Eʼtiborlisi, ularning aksariyati birinchi 
marta mamlakatimiz tashqarisida taqdim 
qilindi. Noyob koʻrgazmada yurtimizning 
qadimiy va boy madaniyati, hozirgi 
Oʻzbekiston va Markaziy Osiyo hududidagi 
ilk davlatlar tarixi, miloddan avvalgi VI 
asrdan to milodiy IV asrgacha boʻlgan davrlar 
haqida hikoya qilinadi.

Mazkur koʻrgazma Germaniya 
jamoatchiligining Oʻzbekiston bilan 
aloqalarni kengaytirishga qiziqishini yanada 
oshirdi.

Shu oʻrinda qayd etish kerakki, 
Germaniyada oʻzbek tilini oʻrganishga 
qiziqish ortib bormoqda. Chunonchi, ushbu 
mamlakatning bir qator yetakchi oliy oʻquv 
yurtlarida oʻzbek tili va adabiyoti kafedralari 
mavjud.

Oʻz navbatida, Oʻzbekistonda ham 
Germaniya, uning madaniyati, tili, taʼlim 
va biznes imkoniyatlariga qiziqish ortib 
boryapti. Xususan, respublikamizdagi 980 ta 
maktabda 270 mingga yaqin oʻquvchi nemis 
tilini oʻrganmoqda, ularga 3 mingdan ortiq 
oʻqituvchi mazkur tildan saboq bermoqda. 
Germaniyada Oʻzbekistonning barcha 
hududlaridagi oʻqituvchilarning malakasini 
oshirish, mamlakatimizda nemis tilini 
oʻqitish uslublarini joriy etish amaliyoti 
yoʻlga qoʻyilgan.

Gyote instituti, Konrad Adenauer va 
Fridrix Ebert fondlari, Germaniya xalq 
universitetlari assotsiatsiyasining Xalqaro 
hamkorlik instituti, Xorijdagi maktablar 
markaziy boshqarmasining nemis tili 
boʻyicha maxsus maslahatchi- koordinatori 
ofisi vakolatxonalari ham nemis tilini 
oʻrganish istagida boʻlgan oʻzbek yoshlari 
qamrovini kengaytirishga oʻz hissasini 
qoʻshayotir.

2009-yil iyun oyidan boshlab Oʻzbekis-
tonda Germaniya Tashqi ishlar vazirligining 
“Maktablar: kelajak hamkorlari” tashabbusi 
amalga oshirilyapti hamda Chet eldagi 
maktablar markaziy boshqarmasi va Gyote 

instituti nemis tilini oʻrgatuvchi maktab-
larning oʻquv va moddiy-texnik bazasini 
mustahkamlashga koʻmaklashmoqda.

Yaqinda Andijon shahridagi maktab 
oʻquvchisi Rayyona Ibrohimovaning 
Germaniyada boʻlib oʻtgan nemis tili boʻyicha 
nufuzli olimpiadada 62 davlatdan kelgan 
14 yoshdan 17 yoshgacha boʻlgan 100 dan 
ortiq ishtirokchi orasida 1-oʻrinni egallagani 
oʻzbek oʻquvchilarining muvaffaqiyati va 
bilim darajasini namoyish qildi.

Oliy taʼlim sohasida Oʻzbekiston 
universitetlari Germaniyaning 30 dan ortiq 
oliy oʻquv yurtlari bilan hamkorlik aloqalarini 
oʻrnatgan. Germaniya akademik almashinuv 
xizmati — DAAD orqali Germaniyaning turli 
taʼlim muassasalari va ilmiy markazlarida 
1000 ga yaqin oʻzbekis tonlik talaba, aspirant 
va doktorantlar tahsil olmoqda.

Hududlararo sheriklik munosabatlari ham 
izchil va samarali rivojlanmoqda. Toshkent va 
Berlin, Buxoro va Bonn shaharlari oʻrtasida 
birodarlik aloqalari yoʻlga qoʻyilgan. Ushbu 
dastur doirasida samarali madaniy-maʼrifiy 
almashinuvlar, barqaror rivojlanishga 
qaratilgan lo yihalar hayotga tatbiq etilmoqda.

Mehnat migratsiyasi sohasidagi 
aloqalar Germaniya bilan hamkorlikning 
istiqbolli yoʻnalishiga aylangan. Xususan, 
tayyorlanayotgan ikki tomonlama 
hukumatlararo bitim Oʻzbekiston fuqarolarini 
Germaniyada maqsadli ixtisoslashtirilgan 
ishga joylashtirish uchun zarur huquqiy baza 
va keng imkoniyatlar yaratadi.

Soʻnggi yillarda sogʻliqni saqlash sohasida 
ham keng koʻlamli va oʻzaro manfaatli qoʻshma 
loyihalar amalga oshirilmoqda. Jumladan, 
2019-yil noyabr oyida Germaniyaning 
“Heinemann Medizintechnik”, “KarlStorz”, 
“Greiner” va “KfWBank Group” 
kompaniyalari koʻmagida Qoraqalpogʻiston 
Respublikasidagi U.Xolmurodov nomidagi 
Respublika koʻp tarmoqli tibbiyot markazi 
negizida Germaniya — Oʻzbekiston tibbiy-
konsultativ-diagnostika markazi tashkil etildi. 
Unda Germaniyaning yetakchi klinikalaridan 
kelgan shifokorlar ushbu markazda 
bemorlarga operatsiya va maslahatlarni bepul 
amalga oshirdi.

2023-yil fevral oyida Germaniyaning 
Sharite universiteti va Robert Kox ins tituti 
klinikalari bilan birgalikda tibbiyot xodimlari 
malakasini oshirish va xorijiy investorlarni 
jalb qilish bilan shugʻullanuvchi “Robert 
Kox-Ibn Sino” tibbiyot jamgʻarmasi tashkil 
etildi.

2023-yil may oyida mazkur jamgʻarma 
bilan hamkorlikda Samarqand shahrida 
birinchi Oʻzbekiston — Germaniya xal qaro 
tibbiyot forumi tashkil etilgan boʻlsa, joriy 
yil 18-19-aprel kunlari Berlin shahrida ushbu 
formatdagi ikkinchi tadbir boʻlib oʻtdi.

Joriy yil iyun oyida Samarqand shahrida 
ochilgan Ibn Sino va Genrix Shipperges 
nomidagi Tibbiyot fanlari oliy maktabi 
Oʻzbekiston — Germaniya nodavlat taʼlim 
muassasasida sogʻliqni saqlash sohasining 
yuqori malakali oʻrta boʻgʻin mutaxassisi va 
menejerlari tayyorlanadi. 

Nemis xayriya tashkilotlari bilan 
sheriklik doirasida Oʻzbekistonga bemor 
bolalarni Germaniya klinikalarida 
davolash, shifoxonalarni tibbiy asbob-
uskuna va jihozlar bilan taʼminlashda bepul 
yordam koʻrsatayotgan yirik gumanitar 
lo yihalarni alohida taʼkidlash kerak. 
Masalan, “Friedensdorf International” 
xalqaro xayriya tashkiloti va “Sogʻlom 
avlod uchun” jamgʻarmasi tomonidan 
Oʻzbekistondagi bemor bolalarni 
Germaniyaga davolanishga yuborish 
boʻyicha navbatdagi qoʻshma gumanitar 
aksiya oʻtkazilmoqda. Uning doirasida 
2002-yildan 2024-yilgacha 12 yoshgacha 
boʻlgan 434 nafar bola Germaniya 
klinikalarida uzoq muddatli — 6 oydan 2 
yilgacha bepul davolandi. Bundan tashqari, 
2004-2024-yillar davomida “Friedensdorf 
International” xalqaro tashkiloti koʻmagida 
Oʻzbekistondagi klinikalarda tugʻma 
nuqsoni boʻlgan va kuyish bilan ogʻrigan 
6743 bemor davolandi. 20 yillik hamkorlik 
davrida ushbu nemis tashkiloti “Sogʻlom 
avlod uchun” jamgʻarmasiga dori-
darmon va tibbiy buyumlar koʻrinishidagi 
insonparvarlik yordamini ham taqdim etdi.

Madaniy-gumanitar hamkorlikni rivoj - 
lantirish haqida soʻz borar ekan, bugungi 
kunda besh mingdan ortiq kishini 
tashkil etuvchi Oʻzbekistondagi nemis 
diasporasining hissasini alohida qayd etish 
toʻgʻri boʻladi. Mamlakatimizda ular nafaqat 
oʻzbek jamiyatining ajralmas qismi, balki 
ikki davlat oʻrtasidagi koʻp rik vazifasini 
ham oʻtaydi. Nemis diasporasining huquq 
va manfaatlarini taʼminlash maqsadida 
Oʻzbekistonda yashovchi nemislar masalasi 
boʻyicha Hukumatlararo komissiya tuzilgan 
va u samarali faoliyat yuritmoqda.

Xulosa oʻrnida aytish mumkinki, 
Oʻzbekiston bilan Germaniya oʻrtasidagi 
munosabatlar keyingi yillarda sifat 
jihatidan yangi, oʻzaro anglashuv hamda 
ishonchning yanada yuqori pogʻonasiga 
koʻtarildi. Shu nuqtayi nazardan, 
Germaniya Federal Kansleri Olaf Sholsning 
mamlakatimizga rasmiy tashrifi oʻzaro 
manfaatli siyosiy muloqotga, koʻp qirrali 
munosabatlarni yanada faollashtirishga, 
oʻzbek va nemis xalqlari oʻrtasidagi 
doʻstlik rishtalarini mustahkamlashga 
yangi surʼat bagʻishlaydi.

iqlim oʻzgarishiga qarshi kurashish, ilm-
fan vakillari oʻrtasidagi almashinuvni 
yanada rivojlantirish va xalqlarimizni 
yaqinlashtiruvchi qator jabhalardagi 
hamkorlikni yanada kengaytirishdan ikki 
tomon ham manfaatdor.

— Bugungi kunda iqtisodiy 
aloqalar Oʻzbekiston — Germaniya 
munosabatlarining eng muhim qismidir. 
Soʻnggi yillarda, ayniqsa, bu borada 
yuqori dinamika qayd etilmoqda. Siz buni 
qanday baholaysiz, umuman, Oʻzbekis-
tonning Germaniya uchun iqtisodiy va 
investitsiyaviy jozibadorligi qanday? 
Mamlakatimizda amalga oshirilayotgan 
keng koʻlamli islohotlar munosabati bilan 
Oʻzbekistonning zamonaviy rivojlanishi, 
yaratilgan ishbilarmonlik muhiti 
Germaniya uchun qanday imkoniyatlar 
ochmoqda, deb oʻylaysiz?

— Soʻnggi yillarda Prezident Shavkat 
Mirziyoyev va Oʻzbekiston hukumati 
tomonidan barcha sohalarda, jumladan, 
iqtisodiy sohada ham qator islohotlar amalga 
oshirildi. Iqtisodiyotni liberallashtirish va bu 
boradagi holatlarni qaytadan tartibga solish, 
shaxsiy mulk huquqining daxlsizligi kabi 
yoʻnalishlar oʻz natijasini koʻrsata boshladi. 

Oʻzbekiston iqtisodiyoti bugungi kunda 
keng rivojlanmoqda, bu esa nemis iqtisodiyoti 
uchun juda ijobiy holat hisoblanadi. 
Kompaniyalarimiz diversifikatsiya qilingan 
sharoitda oʻz faoliyatini olib borish tarafdori. 
Oʻzbekistonda mavjud nemis kapitali 

asosidagi kompaniyalarning ayrimlari bir 
necha yillar davomida bu yerda faoliyat 
yuritib, koʻplab tovar va mahsulotlar 
ishlab chiqarmoqda, yaratilgan sharoit va 
imkoniyatlardan foydalanmoqda. Biroq 
davlatlarimiz oʻrtasidagi salohiyat juda 
yuqori. Birgina tekstil va agrar sohadagi 
aloqalarni misol qiladigan boʻlsak, 
foydalanilmagan katta salohiyat mavjudligini 

koʻramiz. Bir soʻz bilan aytganda, 
Oʻzbekiston modernizatsiya va juda toʻgʻri 
islohotlar yoʻlidan bormoqda.

— Germaniyadagi oʻzbek diasporasi 
va Oʻzbekistondagi etnik nemis 
diasporasi haqida gap borganda ushbu 
munosabatlarni qanday baholash mumkin. 
Umuman olganda, xalq diplomatiyasi, 

madaniyat, sanʼat, turizm va boshqa 
yoʻnalishlarda mamlakatlarimizning istiq-
bolini qanday baholaysiz?

— Bilasizmi, Oʻzbekiston bozori 
Markaziy Osiyo bozoriga kirish darvozasi 
hisoblanadi va shu bilan birga, koʻplab 
imkoniyatlarni taqdim etadi. Mamlakatingiz 
tabiiy resurslarga boy, turizm salohiyati juda 
yuqori, izlanuvchan, oʻrganishga qiziqishi 
baland yoshlaringiz koʻp. Ushbu omillarning 
oʻziyoq, yurtingizning kelajagiga ishora 
qiladi.

Yaqinda nemis diasporasining Toshkent-
dagi markazi ochilishida ishtirok etdim 
va bu ishlarning barchasini amalga 
oshirish Oʻzbekiston hukumatining qoʻl-
lab-quvvatlovisiz imkonsiz ekanligini 
tushundim. Bilamiz, nemislarning bu hudud-
dagi, mintaqadagi tarixi kamida 50 yilni 
tashkil etadi. Hozirgi vaqtga qadar ular 
Oʻzbekistonda yashab, ijtimoiy-iqtisodiy 
jarayonlarni amalga oshirishda oʻz hissasini 
qoʻshib kelgan. 

Shu oʻrinda Germaniyaning Markaziy 
Osiyo, Janubiy Kavkaz va boshqa davlatlarda 
yashovchi nemis diasporalari boʻ yicha 
vakili Pavlik xonimning quyi dagi soʻzlarini 
taʼkidlamoqchiman:  “Diaspora siyosati, bu 
— tinchlik siyosati deganidir”. Men bu fikrga 
toʻliq qoʻshilaman, chunki hamma narsani 
siyosat yoki iqtisodiy rivojlanishga tashlab 
qoʻyib boʻlmaydi. Bu rivojlanish har doim 
madaniy va insonlar oʻrtasidagi aloqalar, 
almashinuvlarga borib taqaladi. Shunday 
ekan, madaniy aloqalarni doimiy  rivojlantirib 

borishimiz kerak, chunki bu bizning umumiy 
munosabatlarimiz mustahkamligiga hissa 
qoʻshadi.

— Markaziy Osiyo davlatlari orasida 
nemis tilini oʻrgatuvchi maktablar soni 
boʻyicha Oʻzbekiston birinchi oʻrinda 
turadi. Umuman olganda, Oʻzbekiston 
va Germaniya oʻrtasida taʼlim sohasidagi 
hamkorlik yildan yilga yuksalib 
borayotganini kuzatyapmiz. Ushbu 
yoʻnalishdagi ishlar haqida qanday 
fikrdasiz?

— Darhaqiqat, nemis tilini oʻrganuvchilar 
soni koʻpligi juda quvonarli. Ushbu darajani 
ushlab qolish va rivoj lantirish uchun 
yetarlicha ishlar amalga oshirilmoqda. 
Oʻzbekistonda 19 ta PASCH maktablari 
bor, ular “kelajak maktablari” hisoblanadi, 
bundan tashqari, nemis tili diplomini 
beruvchi maktablar ham mavjud. Gyote 
instituti va Chet eldagi maktablar 
boʻyicha markaziy idora faoliyat yuritadi. 
Shuningdek, Oʻzbekiston va Germaniya 
universitetlari, Myunxen texnika universiteti 
va “Yangi Oʻzbekiston” universiteti oʻrtasida 
mustahkam aloqa yoʻlga qoʻyilgan. Buning 
natijasida yosh oʻzbek olimlari uchun qisqa 
va uzoq muddatli stipendiyalar joriy etilishi 
koʻrib chiqilmoqda.

Yuqorida taʼkidlaganimdek, Germaniya 
va Oʻzbekiston munosabatlari turli sohalarda 
muntazam yuqori oʻsish natijalarini qayd 
etmoqda.

 “Dunyo” AA

GERMANIYA VA O‘ZBEKISTON O‘RTASIDAGI ALOQALAR IKKI TOMONLAMA 
MUNOSABATLAR TARIXIDAGI YUKSAK ChO‘QQIGA YETDI

Davlatlarimiz oʻrtasidagi munosabatlarda oʻzaro savdo 
aylanmasi hajmini koʻpaytirish, investitsiyalar kiritish va 
birgalikda iqlim oʻzgarishiga qarshi kurashish, ilm-fan vakillari 
oʻrtasidagi almashinuvni yanada rivojlantirish va xalqlarimizni 
yaqinlashtiruvchi qator jabhalardagi hamkorlikni yanada 
kengaytirishdan ikki tomon ham manfaatdor.



Yangi Oʻzbekistonni barpo etish, Uchinchi 
Renessans poydevorini yaratish maqsadi yoʻlida 
juda keng qamrovli, tarixiy islohotlar kechayotgan 
mamlakatimizda bugungi kunga kelib, milliy 
taraqqiyotimizni tom maʼnoda yangi rivojlanish 
bosqichiga olib chiqishga kirishilmoqda. Bunda, 
davlatimiz rahbari alohida toʻxtalgan 5 ta 
ustuvor yoʻnalish muhimligi jihatidan hech biri 
boshqasidan kam emasligini taʼkidlagan holda, 
korrupsiya mavzusiga toʻxtalmoqchimiz. Negaki 
bu mavzu qolganlari bilan chambarchas bogʻliq. 
Zero, korrupsiyani jilovlamasdan, undan xoli 
adolatli sud tizimini yaratmasdan turib, taʼlim 
va tibbiyotdan tortib, biznesda ham, ekologik 
barqarorlikni taʼminlashda ham koʻzlagan 
maqsadimizga,  samarali natijaga erishib boʻlmaydi.

Korrupsiya kecha yoki bugun paydo boʻlgan 
emas, uning tarixi uzoq tarixga borib taqaladi. 
Dunyoda korrupsiyaga qarshi kurashgan 
birinchi hudud sifatida qadimgi Shumer davlati 
tan olinadi. Yunon tarixchisi Gerodotning 
yozishicha, eramizdan avvalgi VI asrda 
hukmdorlik qilgan Eron shohi Kambiz saltanat 
qozisi Sizamni pora olgani uchun terisini shilib 
olishni va u oʻtirgan qozilik kursisini oʻsha 
teri bilan qoplashni buyurgan. Shundan soʻng 
poraxoʻrlikning oqibati qanday yakun topishini 
hamisha yodda tutishi uchun Sizamning oʻgʻli 
Otanni qozilik lavozimiga tayinlagan.

Korrupsiyaning eng keng tarqalgan turlariga 
poraxoʻrlik, firibgarlik va tovlamachilik kiradi. 
Bunday jinoyatlarning sodir etilishi iqtisodiyotni 
tanazzulga yetaklaydi, uni zaiflashtirib, 
boshqaruv ni izdan chiqaradi. Fuqarolarning davlat 
boshqaruviga nisbatan ishonchini poymol etib, 

ilm-fan, mehnat orqali halol yoʻl bilan maqsadga 
erishishga toʻsqinlik qiladi. Hozir bu illatga qarshi 
barcha davlatlar oʻz hududidagi holat va sharoitdan 
kelib chiqib, turli usullarda kurash olib bormoqda. 

2003-yil 9-dekabrda Meksikaning Merida 
shahrida oʻtkazilgan  konferensiyada dunyoning 
100 dan ortiq davlati vakillari tomonidan BMTning 
Korrupsiyaga qarshi konvensiyasi imzolandi. 
Oʻzbekiston 2008-yil 7-iyulda ushbu konvensiyaga, 
2010-yilda esa Iqtisodiy hamkorlik va rivojlanish 
tashkiloti Korrupsiyaga qarshi kurashish 
tarmogʻining Istanbul harakat dasturiga qoʻshildi. 

Korrupsiyaning xalqaro munosabatlarga 
taʼsirini oʻrgangan tadqiqotchi N.Togonidzening 
fikricha, sanoati rivojlangan mamlakatlar 
korrupsiya yordamida oʻziga maʼqul kelmagan 
hukumatlarni agʻdarib, xayrixoh rejim oʻrnatishi, 
amaldagi hokimiyatga oppozitsiyani moddiy 
taʼminlash imkoniyatiga ega boʻladi.

Dunyodagi eng rivojlangan mamlakatlarda ham 
korrupsiyaviy jinoyatlar sodir etilishi kuzatilgan. 
Xalqaro miqyosda korrupsiya, uning tarqalganlik 
darajasi hamda jamiyat va davlatga keltiradigan 
zararini baholash borasida keyingi yillarda xorijiy 
davlatlarda keng tadqiqotlar oʻtkazilmoqda.

AQSH jinoyat qonuniga binoan, ommaviy 
tashkilotlarning xizmatchilari — mansabdor 
shaxslar ham, boshqa xodimlar ham pora 
olganlik uchun javobgarlikka tortilishi mumkin. 
Mamlakatda poraxoʻrlarga qattiq jazo tayinlanadi. 
Xususan, aybdor olgan porasining uch barobari 
miqdorida jarimaga tortilishi yoki 15 yilgacha 
boʻlgan muddatga ozodlikdan mahrum etilishi 
mumkin. Buyuk Britaniyada esa korrupsiya 
jinoyatini sodir etganlikda aybdor deb topilgan 
shaxs 3 yildan 7 yilgacha qamoq jazosiga hukm 
etilib, “xizmat evaziga” olgan sovgʻasi, olingan 
pul miqdorida jarimaga tortiladi. Germaniyada 
poraxoʻr amaldor uch yildan besh yilgacha 
ozodlikdan mahrum etilishi, taʼmagirlik qilgan 
sudyalar esa 10 yil qamoqda oʻtirishi mumkin. 

Oʻrganishlarga koʻra, MDH mamlakatlarida 
ham korrupsiya darajasi yuqori. Bugungi kunda 
xalqaro hamjamiyat Rossiyani dunyodagi 
korrupsiya eng taraqqiy etgan 50 ta davlatdan 
biri sifatida eʼtirof etgan. Shu sababli ham 
2010-yilda Rossiyada “Korrupsiya — birinchi 
raqamli dushman”, deb  eʼlon qilingan. Korrupsiya 
bilan shugʻullangan shaxs lar olgan porasining 
80 dan 100 baravarigacha jarimaga yoki 8-15 
yilga ozodlikdan mahrum etiladi. Tailandda 
esa 2015-yilda qabul qilingan “Korrupsiya 
haqida”gi qonunga koʻra, katta miqdorda pora 
olgani isbotlangan aybdor xoh mamlakat 
fuqarosi boʻlsin, xoh xorij fuqarosi, 
oʻlim jazosiga hukm qilinadi. Eronda 
poraxoʻr amaldorlar osib oʻldiriladi 
va mazkur jazo mamlakatning 
Tehron, Mashhad va Isfaxon 
shaharlaridagi Adolat uylari 

roʻparasidagi maydonda omma koʻz oʻngida ijro 
etiladi. Mamlakatda pora kichik-katta miqdorga 
ajratilmaydi, bu jinoyat uchun jazo faqat shu. 
Ayrim hollarda aybdorning qoʻli kesilishi mumkin. 

Mustaqillikka erishgan davrga qadar Singapur 
zamonaviy korrupsiyalashgan mamlakat boʻlgan. 
Lekin 1959-1990-yillar orasida davlatda bu 
illatga qarshi keskin kurashildi va bugun Singapur 
korrupsiya koʻlami kamligi, iqtisodiy erkinlik 
hamda taraqqiyot darajasi boʻyicha jahon reyting-
gida yetakchi oʻrinda bormoqda. 

BMT maʼlumotlariga koʻra, dunyo iqtisodiyoti 
har yili korrupsiyadan 2,6 trillion dollar zarar 
koʻradi. Bu jahon yalpi mahsulotining taxminan 
5 foizini tashkil etadi. Mazkur holat tahliliy 
oʻrganilganda, dunyo miqyosida poraning hajmi 1 
trillion dollarni tashkil etayotgani, bu ehtiyojmand 
xalqlarga berilayotgan insonparvarlik yordamidan 
10 barobar ortiq ekani maʼlum boʻldi.

Xorijiy mamlakatlar tajribasining koʻrsatishicha, 
korrupsiyaga qarshi kurashni faqat davlat hokimiyati 
organlari, jumladan, huquqni muhofaza qiluvchi 
idoralar zimmasiga yuklab qoʻyish korrupsiya 
koʻlamining qisqarishiga emas, aksincha, 
kengayishiga olib kelgan. Chunki ushbu idoralarning 

Shuningdek, “Ichki ishlar organlari toʻgʻrisida”gi, 
 “Oʻzbekiston Respublikasi Davlat xavfsizlik 
xizmati toʻgʻrisida”gi qonunlar qabul qilindi.  

Mamlakatimizda jamiyatdagi muammolarga 
yechim topishda jamoatchilik nazoratiga tayan
ishga alohida eʼtibor qaratilmoqda. Zero, korrup
siyaga qarshi kurashuvchi tizimlarda jamoatchilik 
nazorati subyektlari muhim oʻrin tutadi. Jinoyat, 
jumladan, korrupsiyaga oid huquqbuzarliklar 
haqida xabar bergan shaxs larning hayoti, sogʻligʻi 

va mol-mulkini himoya qilishning huquqiy 
asoslarini yaratish maqsadida 2019yilda 

“Jabrlanuvchilarni, guvohlarni va jinoyat 
protsessining boshqa ishtirokchilarini 

himoya qilish toʻgʻrisida”gi qonun 
qabul qilindi. 

Davlatimiz rahbarining 
2021-yil 6-iyuldagi farmoni 
bilan tasdiqlangan Korrupsi
yaga qarshi kurashish boʻ-
yicha 2021-2022-yillarga 
moʻljallangan davlat das
turida korrupsiya davlat va 
jamiyat taraqqiyoti uchun 
eng jiddiy xavf-xatarlar
dan biri ekanini aholi va 
davlat xizmatchilari ongiga 

singdirish alohida vazifa si
fatida belgilangan. Preziden

timizning farmon bilan bir kun
da qabul qilingan  “Korrupsiyaga 

qarshi kurashish faoliyatini samarali 
tashkil etishga doir qoʻshimcha chora-

tadbirlar toʻgʻrisida”gi qaroriga muvofiq, 
Korrupsiyaga qarshi kurashish agentligi, 

Adliya vazirligi, Davlat bosh qaruvi akademiyasi 
va Bosh prokuratura akademiyasida 2022-yil 
1-yanvardan boshlab “halollik vaksinasi” tamoyili 
asosida davlat xizmatchilarini muntazam ravishda 
korrup siyaga qarshi kurashish, manfaatlar 
toʻqnashuvi va odob-axloq qoidalari boʻyicha 
maxsus oʻquv kurslarida oʻqitish tizimi joriy 
etildi. Maxsus elektron oʻquv platformasi 
ishga tushirilib, u orqali davlat xizmatchilarini 
masofadan turib oʻqitish hamda xususiy sektor 
vakillari va aholining korrupsiyaga qarshi 
kurashish borasidagi bilimini oshirish  amaliyoti 
yoʻlga qoʻyildi.

Davlatimiz rahbari “Korrupsiyaga qarshi 
kurashishda aholining barcha qatlamlari, 
eng yaxshi mutaxassislar jalb qilinmas ekan, 
jamiyatimizning barcha aʼzolari, taʼbir joiz 
boʻlsa, “halollik vaksinasi” bilan emlanmas 
ekan, oʻz oldimizga qoʻygan yuksak marralarga 
erisha olmaymiz. Biz korrupsiyaning oqibatlari 
bilan kurashishdan uning barvaqt oldini olishga 
oʻtishimiz kerak”, deya taʼkidlagan edi. 

Xoʻsh, “halollik vaksinasi” nima va u qanday 
emlanadi? Nazarimizda, “halollik vaksinasi” 
inson ongi va qalbida shakllanadigan korrupsiyaga 
qarshi nafrat tuygʻusi va faol qarshiligida namoyon 
boʻladi. Har qanday inson ongiga bu vaksina 
yoshligidan singdirib borilmogʻi lozim. U tarbiya 
va taʼlim koʻrinishida amalga oshiriladi. Demak, 
har bir odam oʻz ishini halol, davlat xizmatini 
xolis bajarsa, u ushbu vaksina bilan emlangan 
boʻladi. Ana shunday immunitetni shakllantirish 
vazifasi,  avvalo, ota-onalar, maktabgacha va 

umumiy oʻrta taʼlim muassasalari xodimlari, turli 
darajadagi rahbarlar, shuningdek, xalqimizning 
ziyoli, maʼnaviyatli qismi zimmasiga yuklanadi.

Mamlakatimizda mazkur jinoyatni sodir etgan 
shaxs eng kam oylik ish haqining ellik barobaridan 
yuz barobarigacha miqdorda jarima toʻlaydi yoki 
ikki yildan oʻn besh yilgacha ozodlikdan mahrum 
qilinadi. 2017-yil 3-yanvar kuni korrupsiyaga qarshi 
kurashning huquqiy asoslarini mus tahkamlovchi 
“Korrupsiyaga qarshi kurashish toʻgʻrisida”gi 
qonun qabul qilindi. Unda korrupsiya tushunchasi, 
korrupsiyaga qarshi kurashuvchi davlat organlari, 
ularning vakolatlari, korrupsiyaning oldini 
olishga doir chora-tadbirlar, korrupsiyaga oid 
huquqbuzarliklarni aniqlash, ularga chek qoʻyish, 
javobgarlikning muqarrarligi koʻrsatib oʻtilgan. 

Qonuniylik, inson huquqlari, erkinlik lari 
va qonuniy manfaatlari  ustuvorligi, ochiqlik 
va shaffoflik, tizimlilik, davlat va fuqarolik 
jamiyatining hamkorligi, korrupsiyaning 
oldini olishga doir chora-tadbirlar ustuvorligi, 
javobgarlikning muqarrarligi bu illatga qarshi 
kurashishning asosiy prinsiplari hisoblanadi.

Korrupsiyaga qarshi kurashish sohasidagi 
davlat siyosatining asosiy yoʻnalishlari qu-
yidagilardan iborat:

— aholining huquqiy ongi va madaniyatini 
yuksaltirish, jamiyatda korrupsiyaga nisbatan 
murosasiz munosabatni shakllantirish;

— davlat va jamiyat hayotining barcha 
sohalarida korrupsiyaning oldini olishga doir 
 chora-tadbirlarni amalga oshirish;

— korrupsiyaga oid huquqbuzarliklarni oʻz 
vaqtida aniqlash, ularga chek qoʻyish, oqibatlarini, 
ularga imkon beruvchi sabab va shart- sharoitlarni 
bartaraf etish, korrupsiyaga oid huquqbuzarliklarni 
sodir etganlik uchun javobgarlikning muqarrarligi 
prinsipini taʼminlash. 

Mamlakatimizda korrupsiyaga qarshi 
kurashishning tashkiliy-huquqiy mexanizmlarini 
takomillashtirish va korrupsiyaga qarshi kurashish 
tadbirlarining samaradorligini oshirish 2017-yilda 
eʼlon qilingan Harakatlar strategiyasining ustuvor 
yoʻnalishlaridan biri etib belgilangan edi. 

Tapaqqiyot ctpategiyacida ham korrupsiyaga 
qarshi kurashish ustuvor vazifalar qatoriga 
kiritildi. Xususan, unda davlat boshqaruvi 
organlari faoliyati ustidan davlat nazoratini 
amalga oshirishda manfaatlar toʻqnashuvi vujudga 
kelishini bartaraf etish, mazkur jarayonga keng 
jamoatchilikni jalb qilish koʻrsatib oʻtilgan. Zero, 
manfaat lar toʻqnashuvi davlat xizmatchilarining 
shaxsiy manfaatlari ularning oʻz xizmat 
vazifalarini xolisona va begʻaraz bajarishiga taʼsir 
koʻrsatadigan yoki taʼsir koʻrsatishi mumkin 
boʻlgan holatlarda vujud ga keladi. 

“Manfaatlar toʻqnashuvi” tushunchasi, 
bir qarashda, “manfaat” va “toʻqnashuv” 
soʻzlari birikkan holda ikkita subyektning 
manfaati toʻqnashuvi maʼnosini bildirsa-da, 
huquqiy jihatdan boshqacha holatni ifodalaydi. 
“Toʻqnashuv” soʻzi lotincha “conflictus” 
soʻzidan olingan boʻlib, qarama-qarshilik, 
qarama-qarshi tomonlar, qarama-qarshi kuch 
va fikrlar toʻqnashuvi maʼnolarini bildiradi. 
Davlat xizmatchilarining shaxsiy manfaatdorligi 
ularning shaxsan oʻzi yoki yaqin qarindoshlari 
ishbilarmonlik munosabatlarida boʻladigan har 
qanday naf koʻrish yoki afzalliklarga ega boʻlishni 
oʻz ichiga oladi.

Manfaatlar toʻqnashuvi yuzaga kelgan taqdirda 
davlat fuqarolik xizmatchisi oʻz rahbari yoki 
yuqori turuvchi davlat organiga darhol yozma 
shaklda maʼlumot taqdim etishi kerak. Manfaatlar 

toʻqnashuvi mavjudligi toʻgʻrisida maʼlumot 
olgan rahbar yoki yuqori turuvchi davlat organi 
ushbu toʻqnashuvni bartaraf etish yuzasidan oʻz 
vaqtida choralar koʻrishi shart.

Tapaqqiyot ctpategiyacida davlat fuqarolik 
xizmati tizimini zamonaviy standartlar asosida tashkil 
qilish, davlat xizmatida korrupsiya omillarini bartaraf 
etish, kadrlarni tanlov asosida ishga qabul qilish va 
ular faoliyati samaradorligini baholashning huquqiy 
asoslarini takomillashtirish, davlat xizmatchilari va 
davlat organlari faoliyatini eng muhim samaradorlik 
koʻrsatkichlari — KPI asosida baholash tizimi 
boʻyicha Milliy reyting tizimini joriy etish kabi 
koʻplab vazifalar belgilangan. 

Shuningdek, unda davlat xizmatida manfaatlar 
toʻqnashuvining oldini olish boʻyicha samarali 
mexanizmlarni yaratish, korrupsiyaga qarshi 
kurashish borasidagi faoliyatda ochiqlikni 
taʼminlash va jamoat chilik ishtirokini kengaytirish, 
korrupsiyaga moyil soha va tarmoqlarni aniqlash, 
korrupsiyaviy omillarni bartaraf etish tizimi 
samaradorligini oshirish, jamiyatda korrupsiyaga 
nisbatan murosasiz munosabatni shakllantirish 
nazarda tutilgan. 

Bugungi kunda sud hokimiyatining chinakam 
mustaqilligini taʼminlash, adolatli sud tizimini 
amalga oshirish boʻyicha keng koʻlamli islohotlar 
kechmoqda. Xususan, sudlar tuzilmasini hamda 
sudyalik lavozimlariga nomzodlarni tanlash va 
tayinlashni yanada takomillashtirish maqsadida 
hech qaysi hokimiyat boʻgʻiniga boʻysunmaydigan 
organ — Sudyalar oliy kengashi tashkil etildi. 
Kengash tomonidan sudyalikka nomzodlarni 
tanlash va tayinlashda taʼsirchan jamoatchilik 
nazorati oʻrnatildi. Bu haqda Prezidentimiz Oliy 
Majlis huzurida Sud hokimiyati mustaqilligini 
taʼminlashga koʻmaklashish komissiyasini tashkil 
etish zarurligini aytgandi. Mazkur komissiyaning 
asosiy vazifasi sifatida odamlardan kelib 
tushayotgan murojaatlar, xalq bilan bevosita 
uchrashuv va muloqot jarayonida koʻtarilayotgan 
masalalarni umumlashtirish, parlament soʻrovi 
orqali haqqoniy vaziyatni tahlil qilish, Oliy sud va 
Sudyalar oliy kengashi bilan birga muammolarni 
hal etish choralarini koʻrish belgilangan edi. 
Sud hokimiyatining chinakam mustaqilligini 
taʼminlash uchun, birinchi navbatda, sudyalarni 
odil sudlovga taʼsir oʻtkazadigan omillardan 
himoya qilish kerakligi, tergov va sud ishiga 
aralashish holatlarini aniqlash, buning uchun 
javobgarlikni kuchaytirish va jazo muqarrarligini 
taʼminlash gʻoyat muhim ekaniga eʼtibor qaratildi.

Davlatimiz rahbari bu haqda gapirganda 
“Xabeas korpus” institutini joriy etish va 
tergov olib borishda sud nazoratini kuchaytirish 
borasidagi ishlarni izchil davom ettirgan holda 
tintuv oʻtkazishga va jinoyat sodir etishda gumon 
qilingan shaxslarning telefondagi muloqotlarini 
eshitib turishga sanksiya berish huquqini sudlarga 
oʻtkazish zarur ekanini alohida taʼkidlagan edi. 

Shuningdek, 2018-yilda Oliy Majlisga 
Murojaatnomasida sud sohasidagi ishlarni 
sarhisob etar ekan, shu vaqtgacha huquqni 
muhofaza qiluvchi organlar va sud idoralarining 
asosiy vazifasi aksariyat hollarda odamlarni 
jazolashdan iborat boʻlib kelgani, Konstitutsiya va 
qonun normalari soʻzsiz ishlashi uchun ishonchli 
kafolatlar yaratish zarurligi va sudlarning asosiy 
vazifasi adolatni qaror toptirishdan iborat ekanini 
aytgandi.

Sud idoralari har qanday holatda adolat 
qaror topadigan maskanga aylanishi uchun 
sohadagi barcha xodimlar faoliyati fuqarolarning 
konstitutsiyaviy huquqlarini himoya qilishga 
toʻliq safarbar etilishi va bu islohotlarni kelgusida 
ham qatʼiy va izchil davom ettirilishi davlatimiz 
oldidagi asosiy vazifalardan biri boʻlib turibdi. 
Sud va huquqni muhofaza qiluvchi idoralar ishiga 
faqat va faqat xalqimizning oʻzi baho berishi ular 
uchun yagona va eng qattiq talab fuqarolarning 
qonuniy manfaatlariga xizmat qilish va ularning 
huquqlarini har qanday holatda ham himoya 
qilishdan iborat. Eng asosiysi, sudyaning ongida 
adolat, tilida haqiqat, dilida poklik hukmron 
boʻlishi kerak. Adolat qoʻrgʻoni qachon paydo 
boʻladi? Qachonki, sud organlari, sudyalar 
qonunga, odillik tamoyillariga qatʼiy amal qilib, 
oʻz vazifasini halol va vijdonan ado etsa.

Umuman olganda, mamlakatimizda ke yingi 
yillarda amalga oshirilgan sudhuquq islohotlari 
sud hokimiyati mustaqilligini hamda sudlar 
faoliyatida ochiqlik va shaffoflikni taʼminlash 
bilan bir qatorda fuqaro va tadbirkorlarning 
huquq hamda qonuniy manfaatlarini himoya 
qilish kafolatlarini kuchaytirish imkonini berdi. 
Shu bilan birga, “Yangi Oʻzbekiston — yangi 
sud” tamoyili doirasida aholining odil sudlovga 
erishish imkoniyatlarini yanada kengaytirish 
sud-huquq tizimini isloh qilishni jadallashtirish, 
sohaga ilgʻor xalqaro standartlarni joriy etishni 
talab etmoqda. 

“Inson qadri uchun” gʻoyasi asosida chinakam 
adolatli sud tizimini shakllantirish hamda uning 
faoliyatini xalq manfaati va inson qadrqimmatini 
samarali himoya qilishga yoʻnaltirish, adolatli sud 
qarorlari qabul qilinishiga erishish orqali xalqning, 
jumladan, tadbirkorlarning sud tizimiga ishonchini 
mus tahkamlash, har bir shaxs sud va sudyalar 
siymosida oʻzining ishonchli himoyachisini 
koʻrishiga erishish bugunning muhim vazifasidir.

Mansur MUSAYEV, 
Respublika Maʼnaviyat va 
maʼrifat markazi huzuridagi 
Ijtimoiy-maʼnaviy tadqiqotlar 
instituti boʻlim boshligʻi, siyosiy 
fanlar doktori

BugunnIng gapI

KORRUPSIYADAN XOLI, 
ADOLATLI SUD TIZIMI

illatga nisbatan toqatsizlikni shakllantirish, davlat 
xizmatchilarida  “halollik vaksinasi”ni oshirish 
borasida aniq maqsadga yoʻnaltirilgan keng 
koʻlamli va tizimli islohotlar jadal kechmoqda. 
Jumladan, isloh qilish va samarador usullarni joriy 
etish orqali davlat xizmati tizimi, uning maqsad va 
vazifalari tubdan takomillashtirildi. Bu illatning 
oldini olish maqsadida davlat xizmatchilarining ish 
haqi oʻrtacha qariyb 60 foiz, ayrim sohalarda esa 
bir necha barobar oshirildi. Vazirlar Mahkamasi 
tomonidan tasdiqlangan davlat boshqaruvi 
organlari va mahalliy ijro etuvchi hokimiyat 
organlari xodimlarining odob-axloq namunaviy 
qoidalariga asosan, barcha vazirlik va idoralarda 
odob-axloq meʼyorlari tasdiqlandi.

Xodimlarni boshqarish va inson resurs larini 
rivojlantirish maqsadida Prezident huzurida 
Davlat xizmatini rivojlantirish agentligi tashkil 
etilib, davlat xizmatiga meritokratiya prinsipiga 
asos langan “karyera modeli” va xizmatga qabul 
qilishda ochiq tanlovlar joriy etish  ishlari boshlandi. 
Maʼmuriy islohotlar doirasida davlat xizmatlarini 
taqdim etish va maʼmuriy tartib-taomillarni tartibga 
solishning huquqiy, institutsional asoslari tubdan 
takomillashtirilmoqda. Maʼmuriy va byurokratik 
toʻsiqlarni bartaraf qilish, roʻyxatga olish, ruxsat 
etish va litsenziyaga doir tartib-taomillarni 
soddalashtirish hamda ularning  tezkorligini 
oshirish maqsadida hududlarda Davlat xizmatlari 
markazlari orqali aholiga xizmat turlari boʻyicha 
shaffof, qulay va tezkor xizmatlar koʻrsatilmoqda. 

“

”

Manfaatlar 
toʻqnashuvi yuzaga kelgan 
taqdirda davlat fuqarolik 

xizmatchisi oʻz rahbari yoki yuqori 
turuvchi davlat organiga darhol yozma 
shaklda maʼlumot taqdim etish kerak. 

Manfaatlar toʻqnashuvi mavjudligi 
toʻgʻrisida maʼlumot olgan rahbar yoki 

yuqori turuvchi davlat organi ushbu 
toʻqnashuvni bartaraf etish 

yuzasidan oʻz vaqtida 
choralar koʻrishi 

shart.

Prezidentimiz istiqlolimizning oʻttiz uch yilligiga bagʻishlangan tantanali 
marosimdagi maʼruzasida yangi Oʻzbekistonni barpo etishda beshta 
ustuvor yoʻnalish — sifatli taʼlim tizimini yoʻlga qoʻyish, biznesni 
rivojlantirish, korrupsiyadan xoli, adolatli sud tizimini yaratish, 
sogʻliqni saqlash sohasini tubdan yaxshilash va ekologik barqarorlikni 
taʼminlashga tayanilayotganini taʼkidladi.

korrupsiyani bartaraf etish  bilan bogʻliq faoliyatida 
muayyan muddatda ijobiy natijalar sezilmasligi aholi 
orasida huquqiy nigilizmni keltirib chiqarish ehtimoli 
yuqori. Bunday holat jamoatchilikni davlat organlari 
korrupsiya ga qarshi kurashib, uni yengolmayotgan 
ekan, demak, buni bartaraf qilib boʻlmaydi, degan 
xulosaga olib keladi. 

Mamlakatimizda keyingi yillarda korrupsiyaga 
qarshi samarali kurashni tashkil etish, jamiyatda bu 

Xoʻsh, “halollik vaksinasi” nima va u qanday emlanadi? 
Nazarimizda, “halollik vaksinasi” inson ongi va qalbida 
shakllanadigan korrupsiyaga qarshi nafrat tuygʻusi va faol 
qarshiligida namoyon boʻladi. Har qanday inson ongiga bu 
vaksina yoshligidan singdirib borilmogʻi lozim. U tarbiya va taʼlim 
koʻrinishida amalga oshiriladi. 

ko‘zlangan katta maqsadlar 
ro‘yobi, avvalo, shunga bog‘liq

DAVR 
NAFASI

Dunyodagi eng rivojlangan mamlakatlarda ham korrupsiyaviy jinoyatlar sodir etilishi 

kuzatilgan. Xalqaro miqyosda korrupsiya, uning tarqalganlik darajasi hamda jamiyat va 
davlatga keltiradigan zararini baholash borasida keyingi yillarda xorijiy davlatlarda keng 

tadqiqotlar oʻtkazilmoqda.
3

2024-yil 16-sentabr, 188-son



Boshlanishi 1-betda

Mamlakatimizda yangi Oʻz
bekiston dav ri boshlangach, 
boshqa hududlar qatori Jizzax 
viloyatida ham keng qamrov
li islohotlar amalga oshirildi. 
Avvalo, viloyat da ishlab chiqa
rish, qishloq  xoʻjaligi va xizmat 
koʻrsatish sohalari jadal rivoj-
lantirilib, aholi daromadi-yu tur
mush tarzini yaxshilashga alohida 
 eʼtibor qaratildi. 

Viloyatning barcha shahar va 
tumanlarida sanoat korxonalari tashkil 
etish uchun alohida maqsadli imtiyoz va 
preferensiyalar joriy qilinishi natijasida 
koʻplab sanoat korxonalari ish boshladi. 
Pirovardida, Jizzax viloyatida soʻnggi 
besh yilda qayta ishlash sanoati hajmi 1,6 
barobarga koʻpayib, oʻtgan yilning oʻzida 19 
trillion soʻmni tashkil qildi. Eksport hajmi 2,2 
barobarga oshib, 202 million dollarga yetdi. 
Joriy yilda esa bu koʻrsatkichni 315 million 
dollarga yetkazish belgilangan. Viloyatda 
oʻtgan yili ishlab chiqarilgan yalpi hududiy 
mahsulot hajmi 33,3 trillion  soʻmga, joriy yilning 
olti oyida esa 16,2 trillion soʻmga yetdi.

Hududga kiritilayotgan toʻgʻ ridan toʻgʻri 
xorijiy inves titsiyalar miqdori ham yil sayin 
oʻsib bormoqda. Xususan, 2018-yilda bor-
yoʻgʻi 30 million dollar xorijiy investitsiya 
oʻzlashtirilgan boʻlsa, oʻtgan yili bu raqam 
qariyb 700 million dollarni tashkil etdi. Joriy 
yilda ham 60 ta investitsiya loyihasi doirasida 
1,1 milliard dollar miqdorida toʻgʻridan toʻgʻri 
xorijiy investitsiya va kreditlar oʻzlashtirilishi 
prognozi belgilangan. 

Darhaqiqat, investitsiyalar taraqqiyotning 
asosiy harakatlanuvchi vositasidir. Oʻtgan yil 
yakuni boʻyicha viloyatda 710 ta investitsiya 
lo yihasi hisobiga oʻn mingdan ziyod yangi ish 
oʻrni yaratilgan. Ularni shakllantirish va amalga 
oshirishda har bir tumanning salohiyati va 
imkoniyati inobatga olingan. Xususan, Forish va 
Zafarobod tumanlarida qurilish materiallarining 
tabiiy resurslari mavjudligidan kelib chiqib, ular 
qurilish materiallari sanoatiga, Baxmal tumanida 
dunyoga mashhur olmalar yetishtirilishi inobatga 
olinib, meva-sabzavot mahsulotlarini qayta 
ishlash sanoatiga, paxta xom ashyosi ishlab-
chiqarishga qulay boʻlgan Zarbdor, Paxtakor, 
Doʻstlik, Arnasoy va Mirzachoʻl tumanlari 
esa yengil sanoatga ixtisoslashtirilmoqda. 
Shuningdek, Gʻallaorol tumanida metalni qayta 
ishlash, muqobil energiya manbalarini yaratish 
yoʻnalishlarida, Zomin tumanida esa xitoylik 
investorlar bilan birgalikda  sanoat texnoparki 
tashkil qilish yuzasidan amaliy ishlar olib 
borilmoqda.

Sayyohlik — serdaromad soha
Jizzax — sayyohlik salohiyati yuqori boʻlgan 

viloyatlardan biri. Mamlakatimizning markaziy 
qismida joylashgan ushbu voha oʻziga xos tarixi, 
qulay iqlim sharoiti va goʻzal tabiatli togʻlari bilan 
turizmni rivojlantirish uchun qulay sharoitlarga 
ega. Viloyatda ikkita yirik togʻ tizmasi — 
Turkiston va Nurota togʻlari, Aydarkoʻl koʻli 
mavjud boʻlib, ular asosiy bioxilma-xillikni saqlab 
qolish, iqlimni moʻtadillashtirish, inson va tabiat 
oʻrtasidagi munosabatlarni uygʻunlashtirishda 
muhim ahamiyatga ega.

Shuningdek, Zomin va Nurota qoʻriqxonalari, 
Zomin milliy bogʻi hududida noyob hayvonlar, 
oʻsimliklarni muhofaza qilish yoʻlga qoʻyilgan. 
Mazkur hududlarda ekoturizm yoʻnalishlari 
tashkil etilgan. Aydar-Arnasoy koʻllar tizimida 
mavsumga mos ravishda choʻl turizmi 
takomillashib bormoqda. 

Zomin, Baxmal tumanlarining purviqor 
togʻlari, Forishning qadimiy qishloqlari, 
togʻlaridagi petrogliflar, betakror hayvonot va 
nabotot olami, Jizzaxning mashhur somsasi, 
Zomin tandiri-yu asali, Baxmal olmasi, Forish 

kishmishi, Mirzachoʻl qovuni-yu, Ravot tarvuzi 
mahalliy va xorijlik sayyohlarni ohanrabodek 
oʻziga tortadi. 

Bundan tashqari, bu qadimiy yurtda Saʼd ibn 
Vaqqos, Oʻsmat ota, Novqa ota, Xoʻja bogʻbon 
ota, Xoʻjamushkent ota, Parpi ota, Sayfin ota, 
Savruk ota, Qulfisar ota kabi ziyoratgohlar, 
Baxmal, Zomin, Sharof Rashidov, Gʻallaorol, 
Forish kabi tumanlari togʻli  hududlaridagi 
tarkibida oltingugurt, vodorod, kremniy kislotasi, 
karbon gazi, ishqorli termo-minerallar boʻlgan 
shifobaxsh suv manbalari har qanday insonni 
oʻziga chorlaydi.

Ammo turizm sohasida shunday ulkan 
salohiyatga ega boʻla turib, hududda uzoq yillar 
bu imkoniyatdan toʻliq va samarali foydalanilmay 
kelingan. Yaqin yillargacha turizm rivoji uchun 
qulay iqtisodiy va tashkiliy-huquqiy shart-
sharoitlar yaratilmagan, hamma oʻz bilganicha 
faoliyat yuritgan.

Bugungi kunga kelib, buning aksi oʻlaroq, 
turizm — viloyat iqtisodiyotining “drayver” 
sohalaridan biriga aylanmoqda. Viloyatda turizm 
salohiyati yuqori boʻlgan hududlarda xorijlik 
va mahalliy tashrif buyuruvchilarni olib qolish 
boʻyicha 5 kunlik marshrut “7 yulduz turizm 
halqasi” ishlab chiqilgan. Shu bilan birga, 
barcha ziyoratgohlar imkoniyatlari toʻliq ishga 
solinib, yildan yilga koʻproq ziyoratchilarni jalb 
qilish boʻyicha chora -tadbirlar das turi amalga 
oshirilmoqda. 

Ichki turizmni yanada qoʻllab -quvvatlash 
va xorijlik sayyohlarga qulayliklar yaratish  
maqsadida,  Toshkent — Samarqand — Toshkent 
yoʻnalishidagi yuqori tezlikda harakatlanuvchi 
“Afrosiyob” elektropoyezdi Zomin tumanidagi 
“Dashtobod” bekatida toʻxtab oʻtadigan boʻldi. 
Bundan tashqari, Zomin aeroporti foydalanishga 
topshirildi. 

“Oʻzbekiston Shveysariyasi” — Zominning  
archalar bilan qoplangan oʻrmonlari, toza 
havosi, maftunkor tabiati sayyohlarni oʻziga jalb 
qilmoqda. Dengiz sathidan 2400 metr baland-
likda joylashgan Suffa platosida “Zomin turistik  
rekreatsion zonasi” tashkil etilishi, bu yerda 3 ta 
zamon talablariga mos mehmonxonalar qurilgani, 
uzunligi 2600 metr boʻlgan zamonaviy osma dor 
yoʻli hamda uzunligi 305 metr, balandligi 150 metr, 
bir vaqtning oʻzida 600 nafar odamni koʻtara olish 
quvvatiga ega boʻlgan osma (shisha) koʻprikning 
foydalanishga topshirilishi sayyohlarni jalb qilish 
imkoniyatini yaratdi. 

2023-yil davomida turizm xizmatlari eksporti 
31 million dollarni tashkil etgan boʻlsa, joriy yil 
oxirigacha 350 ming nafar xorijlik turistlarni jalb 
qilish orqali 50 million dollar turizm xizmatlar 
eksportini amalga oshirish belgilangan.

Avtomobilsozlik — yangi 
drayver yoʻnalish

Oʻzbekiston xalqining avtomobillarga qizi-
qishi juda baland. Yaqin yillargacha nafaqat 
mamlakatimizda, balki Markaziy Osiyo davlatlari 
orasida Asaka shahridagi hozirgi “UzAuto Motors” 
kompaniyasi va uning Xorazmdagi filialida yengil 
avtomobillar ishlab chiqarilar edi.

2021-yili davlatimiz rahbari tadbirkorlar bilan 
muloqoti chogʻida Jizzaxda hech kim tasavvur 
qilmagan 2-3 ta avtomobil zavodi ochilayotganini 
maʼlum qilgandi. Ushbu muloqotdan soʻng oradan 
hech qancha vaqt oʻtmay, Jizzax erkin iqtisodiy 
zonasida “ADM Jizzakh” yengil avtomobilsozlik 
zavodi oʻz fao liyatini boshladi. Ushbu korxonada 
dastlab, “Lada” avtomobillarini seriyali yigʻish 
boshlangan boʻlsa, ayni paytda “Kia”, “Chery” kabi 
brendlar ostida oʻndan ortiq modelda  zamonaviy 
avtomobillar xalqimizga taqdim etilmoqda. 
Loyiha doirasida 234 million dollar miqdorida 
mablagʻlar oʻzlashtirilib, oʻtgan uch yilda “Lada”, 
“Kia”, “Chery” hamda “Haval” brendlari ostida 23 
turdagi 36 mingta avtomobil ishlab chiqarilgan. 
Korxona Janubiy Koreya, Yaponiya va Germaniya 
kabi davlatlardan keltirilgan texnologik uskunalar 
bilan jihozlangan. 

2024-2027-yillarda 348 turdagi butlovchi 
qismlarni mahalliylashtirish rejalashtirilgan. 
Ayni paytda Oʻzbekistondagi 21 ta korxona bilan 
kooperatsiya tizimi yoʻlga qoʻyilgan.

“ADM Jizzakh” zavodida ikkinchi bosqichda 
310 million dollardan ortiq investitsiya jalb qilinib, 
asosiy butlovchi qismlarni  oʻzlashtirish orqali 
avtomobillarni mahalliylashtirish darajasini 30 
foizga yetkazish nazarda tutilgan.

Zavod maʼmuriyati butun dunyoda 
elektromobillarga talab oshib borayotganini 
inobatga olib, uchinchi bosqichda yangi energiya 
manbalaridagi avtomobillarni ishlab chiqarish 
va ilmiy tadqiqotlarni kengaytirish ustida ish 
olib bormoqda. Umuman olganda, zavodni rivoj-
lantirish strategiyasiga koʻra, 2030-yilgacha ishlab 
chiqarish hajmini yiliga 300 mingtaga yetkazish 
belgilangan.

Jizzaxda tashkil etilgan ikkinchi yirik 
avtomobil ishlab chiqarish korxonasi “BYD 
Uzbekistan Factory” boʻlib, mazkur korxonada 
muqobil va qayta tiklanuvchi energiya manbalari 
asosida harakatlanadigan mashinalar ishlab 
chiqarish yoʻlga qoʻyildi.

Ushbu yirik loyiha faoliyatiga 2023-yil 19-
may kuni davlatimiz rahbarining Xitoy Xalq 

Respublikasiga davlat tashrifi doirasida start 
berilgandi. Qiymati 160 million dollarlik mazkur 
loyihaning birinchi bosqichida dastlab, yiliga 50 
ming dona, loyiha toʻliq ishga tushgach esa yiliga 
300 ming dona gibrid va elektr avtomobillar ishlab 
chiqarish imkoniyati paydo boʻladi. Ikkinchi 
bosqichda esa qiymati 300 million dollarlik loyiha 
hisobiga elektromobillar sonini yiliga 200 ming 
donaga, 500 million dollarlik uchinchi bosqichda 
esa 500 ming donagacha yetkazish koʻzda tutilgan.

Zavodga Xitoydan robotlashtirilgan tizimlar 
va uskunalar keltirib oʻrnatilgan. Ishlab chiqarish 
jarayoni avtomatlashtirilgan. Elektromobilning 
geometrik oʻlchamlarini yuqori aniqlikda 
tekshiruvchi laboratoriya tashkil qilingan. Hozirda 
bu yerda “Chazor” va “Song Plus Champion” 
modellari ishlab chiqarilmoqda. Bundan tashqari, 
kelishuv shartlari mahsulotlarni mahalliylashtirish 
dasturini oʻz ichiga oladi.

Yaʼni keyingi bosqichlarda dvigatellar, 
elektro dvigatellar, shuningdek, avtomobil 
akkumulyatorlari uchun batareyalar ishlab 
chiqarish  ham  rejalashtirilgan.

Davlatimiz rahbari joriy yil 27-iyun kuni 
viloyatimizga tashrifi chogʻida mazkur korxonaga 
tashrif buyurib, konveyerdan chiqqan ilk 
elektromobilga imzo qoʻygan edi. Bugungi kunda 
korxonada 1200 kishi mehnat qilmoqda.

Jizzaxda avtomobil sanoatining rivoj-
lanishi, minglab ish oʻrinlari yaratilishi, hudud 
taraqqiyoti, eksport hajmini oshirishi barobarida, 
mamlakatimiz yengil avtomobil bozorida raqobat 
muhitini paydo qilgani bilan ham ahamiyatli. 

Qishloq xoʻjaligi — 
xalq farovonligi omili

Bugungi kunda viloyatda qishloq xoʻjaligida 
504 ming gektar yerda dehqonchilik qilinadi. 
Ushbu yerlardan unumli foydalanish hisobiga 
viloyatning bir yarim million aholisini yil davomida 
mahsulotlar bilan kafolatli taʼminlanyapti. Bir 
necha million dollarlik mahsulotlar esa chetga 
sotiladi. Xususan, joriy yilning oʻtgan davrida 28 
ta davlatga 42,8 million dollarlik qishloq xoʻjaligi 
va oziq-ovqat mahsulotlari eksport qilindi. Bu 
borada saqlash korxonalarining alohida oʻrni 
bor. Ayni paytda quvvati 68,8 ming tonnalik 121 
ta omborxonada viloyatda ishlab chiqarilgan 
mahsulotlarning 15 foizini saqlash imkoniyati 
mavjud.

Agrar tizimida amalga oshirilayotgan 
islohotlar oʻz samarasini beryapti. Avvalo, gʻallani 

davlat tomonidan sotib olish va sotishda bozor 
narxlariga oʻtilishi, paxtaning xarid narxi oshgani, 
paxtachilik va gʻallachilikda klaster faoliyatining 
yoʻlga qoʻyilishi sohada tub burilishlarga sabab 
boʻlmoqda. Albatta, moddiy ragʻbat va manfaat 
bor joyda ishda unum va baraka boʻladi. Klaster 
tomonidan fermer xoʻjaliklarining sara urugʻ, 
mineral oʻgʻit yoki yoqilgʻi bilan taʼminlanishi, 
ishchi xizmatchilar maoshlari oʻz vaqtida berilishi, 
sohaga ilm-fanning joriy etilishi paxtachilik va 
gʻallachilikda hosildorlikning oshishi hamda 
agrar soha vakillarining moddiy manfaatdorligini 
oshirgani barobarida, xalqimiz dasturxoni 
toʻkinligiga xizmat qilmoqda.

Misol uchun, joriy yilda viloyat gʻalla 
maydonlaridan jami 1 million tonna don oʻrib olinib, 
bir gektar suvli maydonda oʻrtacha hosildorlik 85-
88 sentnerni tashkil qilgan. Jumladan, Paxtakor 
va Mirzachoʻl tumanlarida yuqori hosildorlikka 
erishilib, oʻrtacha 90 sentnerni tashkil etgan boʻlsa, 
qolgan tumanlarda ham hosildorlik 80-85 sentnerga 
yetgan. Viloyat boʻyicha 105 ta fermer xoʻjaligida 
100 sentnerdan yuqori hosildorlikka erishildi. Eng 
muhimi, joriy yil mavsumi yakuni bilan gʻallachilik 
fermer xoʻjaliklari ixtiyorida 572 ming tonnaga 
yaqin don qolgan.

Paxtachilikda ham yildan yilga oʻsishga 
erishilmoqda. Turli ekologik muammolar, suv 
tanqisligi, tuproq shoʻrlanishi kabi holatlarga 
qaramay hosildorlik darajasi yil sayin oshayotgani 
quvonarli hol. 2018-yilda viloyatda paxtadagi 
oʻrtacha hosildorlik 25 sentner boʻlgan boʻlsa, 
2021-yilda 35 sentnerni, 2022-yilda 36,2 sentnerni, 
2023-yilda esa 37 sentnerni tashkil etgan.

Yana bir muhim masala: oldinlari viloyat-
da suv yetishmasligi va boshqa sabablar bilan 
gʻalladan boʻshagan yerlarga takroriy ekin ekishga 
ruxsat berilmas edi. Prezidentimizning qoʻshni 
mamlakatlar bilan doʻstona va oʻzaro man-
faatli munosabatlarni rivojlantirish borasidagi 
tashabbuslari natijasida suv muam mosi ham hal 
etilib, takroriy ekinga ruxsat berildi. Natijada hozir 
fermerlar paxta va gʻalladan tashqari, takroriy 
ekinlardan ham yaxshi daromad koʻryapti. 

Viloyatda uzumzor va mevazor bogʻlarni 
koʻpaytirishga ham alohida eʼtibor qaratilmoqda. 
Misol uchun, bogʻ maydonlari 2018-yildagi besh 
ming gektardan 28 ming gektarga, uzumzorlar ikki 
ming gektardan 19 ming gektarga yetkazildi.

Birgina oʻtgan yili 3141 gektar bogʻ, 5160 gektar 
uzumzor tashkil etilgan boʻlsa, joriy yil oxirigacha 
yana 520 gektar bogʻ, 15 ming 371 gektar uzumzor 
tashkil etilishi nazarda tutilgan.

Umuman, viloyatda 2030-yilga borib, intensiv 
bogʻ maydonlari 60 ming gektarga, uzumzorlar 
35 ming gektarga yetkaziladi. Bu, oʻz navbatida, 
viloyat aholisining uzum va mevaga boʻlgan 
ehtiyojini taʼminlashga, ortigʻini eksport qilishga, 

Bekzod ABDUAZIMOV,
Jizzax viloyati hokimligi
axborot-tahlil guruhi rahbari

JIZZAX VILOYATI:
 ULUG‘VOR YUKSALISHLAR 
 og‘ushida

Islohot odimlari

eng muhimi, yangi ish oʻrinlari yaratilib, aholi 
hamda mahalliy byudjet daromadlarini oshirishga 
xizmat qiladi. 

Bir soʻz bilan aytganda, mamlakatimizda 
agrar sohani isloh qilish borasidagi islohotlar 
oʻz samarasini bermoqda. Buni, avvalo, yer 
egalarining moddiy manfaatdorligi oshgani, paxta 
va gʻalla kabi asosiy ekinlardan yuqori hosil 
olayotganidan ham bilsak boʻladi. 

Iqtisodiyot lokomotivi
Viloyatda yengil sanoatni rivojlantirishga 

qaratilgan chora-tadbirlar natijasida 
toʻqimachilik va tikuv-trikotaj sohasi jadal 
rivojlanib bormoqda. Ayni paytda yengil sanoat 

tarmogʻi korxonalarida oʻn mingga 
yaqin fuqarolar band. 

Jizzax viloyatida 7 ta paxta- 
toʻqimachilik klasteri va 51 ta yirik 
toʻqimachilik korxonasi mavjud 
boʻlib, ular tomonidan hududda 
yetishtirilgan paxta xomashyosi toʻrt 
bosqichda qayta ishlanib, ichki va 
tashqi bozorga tayyor raqobatbardosh 

mahsulotlar yetkazib berilmoqda. 
Ushbu klasterlar hudud iqtisodiyotining 
lokomotiviga aylanib borayotganini qayd 
etish joizdir. Klasterlar qish loq xoʻjaligini 
sanoatlashtirish, korxonalar ochish va 
kasanachilik orqali oʻz hududida ishsizlikni 
kamaytirishga hissa qoʻshmoqda. 

Oʻtgan yili viloyatda yetishtirilgan 291 
ming tonna paxta xomashyosi qayta ishlanishi 
natijasida 88 ming tonna (30,2 foiz) tola 
olinishi hamda 7 klaster tomonidan 83 ming 
tonna, 9 ta toʻqimachilik korxonasi orqali 28,7 
tonna ip-kalava ishlab chiqarish rejalashtirilgan.

Viloyatdagi paxta-toʻqimachilik klasterlariga 
qarashli tekstil korxonalari tomonidan 2022-yilda 
49,4 ming tonna, oʻtgan yili 98,7 ming tonna ip-
kalava mahsulotlari ishlab-chiqarilgan boʻlsa, 
joriy yilda buni 112, 2 ming tonnaga yetkazish 
belgilangan.

Ip-kalavani qayta ishlash natijasida 2022-yilda 
115 ming kvadrat metr, oʻtgan yili 121 ming 
kvadrat metr gazlamalar ishlab chiqarilgan. Joriy 
yilda esa ushbu koʻrsatkichni bir necha barobar 
oshirish maqsad qilingan.

Gʻallaorol tumanidagi “Sangzor tekstil” MCHJ 
viloyatda birinchilardan boʻlib klaster tizimida 
faoliyat boshlagan korxonalardan hisoblanadi. 
Fabrikada Shveysariya, Yaponiya, Turkiyadan 
olib kelingan zamonaviy texnologiyalarda toladan 
ip-kalava yigiriladi. Yillik ishlab chiqarish quvvati 
7500 tonnani tashkil etadi.

Hozirgi kunda ishlab chiqarilgan mahsulotlar 
Rossiya, Turkiya, Xitoy Pokiston va Polsha kabi 
davlatlarga eksport qilinmoqda.

Ayni paytda korxona qoshida tashkil etilgan 
paxta-toʻqimachilik klasteri Doʻstlik va Mirzachoʻl 
tumanlari fermerlari bilan shartnoma asosida paxta 
yetishtirishni yoʻlga qoʻygan. 

“Jizzax kenteks” MCHJning ip-yigiruv 
fabrikasi 2020-yilda foydalanishga topshirilgan. 
Loyiha qiymati 21,8 million yevroni tashkil 
etuvchi mazkur korxonada paxta tolasi qayta 
ishlanadi.

Shveysariya, Turkiya va Yaponiyadan 
keltirilgan dastgohlar yordamida sutkasiga 30 
tonna, yiliga 10 ming 500 tonna ip-kalava, trikotaj 
kiyim-kechaklari tayyorlanadi. Yarim tayyor, 
tayyor va qayta ishlangan mahsulotlar yuz foiz 
eksportga chiqariladi.

Yoki Paxtakor tumanidagi “Silverleafe” 
MCHJni olib qaraylik. Umumiy qiymati 344 
million dollarga teng loyiha doirasida korxonada 
35 ming tonna paxta xomashyosi qayta ishlanadi. 
Loyihaning keyingi bosqichlarida tayyor trikotaj, 
paxta chigitidan yogʻ mahsulotlari ishlab 
chiqarish, urugʻchilikni tashkil etish ishlarini 
amalga oshirish nazarda tutilgan.

Jizzaxliklar davlatimiz mustaqilligining 
oʻttiz uch yillik tantanalarini mana shunday 
turli sohalarda erishgan ulkan yutuqlari bilan 
koʻtarinki ruhda kutib oldi. Bu, avvalo, shahar-u 
qishloqlarning obod qiyofasi, aholining kayfiyati-
yu farovon turmush tarzida ham yaqqol namoyon 
boʻlmoqda. 

Xalqimizda ming marta eshitgandan bir marta 
koʻrgan afzal, degan naql bor. Shunday ekan, 
Jizzaxga mehmon boʻlsangiz, vaqt ajratib Zomin-u 
Baxmalning quyuq archazorli betak ror tabiati 
qoʻynida, Aydarkoʻlning sokin sohillarida hordiq 
chiqarib, Forishning necha ming yillik archasi-
yu, noyob hayvonot va nabototini tomosha qilib, 
Zominning zamonaviy osma dor yoʻlida uchib, 
shisha koʻprigidan oʻtib, oʻziga xos taʼmga ega 
Jizzax somsasi-yu, Zomin tandir goʻshti hamda 
qozon patiridan isteʼmol qilsangiz, bunga oʻzingiz 
ham guvoh boʻlasiz.

Navoiy viloyati taʼlim sifati va 
bitiruvchilarning oliy oʻquv yurtlariga kirishi 
boʻyicha respublikada doim yuqori oʻrinlarda 
kelmoqda. Buning natijasida Saida kabi yuksak 
yutuqlarga erishayotgan navoiylik yoshlar 
soni ortib bormoqda. Birgina joriy yilning 
oʻzida Navoiy shahri 1-ixtisoslashtirilgan 
maktab-internatining 11-sinf oʻquvchisi 
Asadbek Aslonov Hindistonda matematika 
fanidan oʻtkazilgan xalqaro fan olimpiadasida 
kumush medal, Navoiy shahridagi Prezident 
maktabining 11-sinf oʻquvchisi Mehrangiz 

Ahtamova Buxoro shahrida oʻtkazilgan Abu 
Ali ibn Sino nomidagi xalqaro olimpiadada 
oltin medal, shu maktabning 11-sinf oʻquvchisi 
Mashhura Qudratova esa kumush medalni 
qoʻlga kiritdi. 

Toshkent shahrida oʻtkazilgan Al-
Xorazmiy nomidagi yosh matematiklar 
xalqaro olimpiadasida esa Navbahor 
tumanidagi 15-maktabning 8-sinf oʻquvchisi 
Nozanin Zoirova, Navoiy shahridagi 
Prezident maktabining 8-sinf oʻquvchisi 
Odiljon Gʻoyibnazarov hamda Navoiy shahri 
1-ixtisoslashtirilgan maktab-internatining 
7-sinf oʻquvchisi Azamat Ergashev bronza 
medalga loyiq koʻrildi. 

— Boshlangʻich sinflarda barcha fanlarni 
yaxshi oʻzlashtirganman va matematika fanidan 
qoʻshimcha darslarga ham qatnaganman. 
Keyinchalik kimyo fanidan darslar 
qoʻshilgach, qiziqishim ortib, ustozlarimdan 
koʻproq saboq olishni istadim. 9-sinfda ushbu 
fandan olimpiadalarda ishtirok etdim va tuman, 
viloyat bosqichlarida gʻolib boʻldim. Xalqaro 
olimpiadalarga saralash jarayonlarida dastlab 
yaxshi natijalar koʻrsatmagan boʻlsam-da, 
qoʻshimcha tayyorgarlik koʻrib, maqsadimga 
erishdim. Oʻzbekistonda birinchi marta 
boʻlib oʻtgan Abu Rayhon Beruniy xalqaro 
olimpiadasida kumush medal oldim. Saudiya 
Arabistonida boʻlib oʻtgan 56-xalqaro kimyo 
olimpiadasida ham muvaffaqiyatli ishtirok 
etib, kumush medalni qoʻlga kiritdim. Albatta, 

Global inqiroz sharoitida yuzaga kelgan 
retsessiya darajasini tekislashda ichki turizm 
sohasi, jumladan, uning alohida tarmoqlari 
boʻlgan agroturizm, ekoturizm hamda 
rekreatsion turizmni mavjud salohiyat doirasida 
rivojlantirish hisobiga soha taraqqiyotini 
taʼminlashdagi faoliyatni yangicha yondashuv 
asosida tashkil etish hamda boshqaruv 
jarayonlarini takomillashtirish taqozo 
etilmoqda.

Hozirgi davrda real sektor tarmoqlaridagi 
yoʻqotishlarni turizmning bogʻliq boʻlgan 

faoliyatlari bilan integratsiyalash orqali 
kamaytirish, turizm sohasi tarkibidagi istiqbolli 
faoliyat yoʻnalishlarini rivojlantirish asosida 
uning yalpi ichki mahsulot va aholi jon 
boshiga toʻgʻri keluvchi xizmatlar hajmidagi 
ulushini  oshirishga eʼtibor qaratilmoqda. Yangi 
va istiqbolli turistik faoliyat yoʻnalishlarini 

“Asalning ham ozi shirin”, deydi dono 
xalqimiz. Chunki bir taomni muttasil isteʼmol 
qilaverish ham meʼdaga tegib qolishi mumkin. 
Ammo hozirgi kunda ijtimoiy tarmoqlarga 
shunday tobelik shakllandiki, bu narsa 
meʼdaga tegish oʻrniga, aksincha, borgan sari 
oʻziga qaram qilib bormoqda. Ana shunday 
“qaram”lardan bittasi toki ularga oʻchligimga 
qatʼiy meʼyor qoʻymagunimcha kamina edim. 
Keling, ana shu qaramlik davri haqida qisqacha 
hikoya qilib bersam, balki yana kimgadir koʻzgu 
tutarmiz. 

Hech bir yashiradigan joyi yoʻq, 
koʻpchiligimiz bir yoʻla bir nechta ijtimoiy 
tarmoqlarda faolmiz, ularning aksariyati 
oʻzaro muloqot uchun boʻlsa, asosiy qismi 
koʻngilochar kontentlarga ixtisoslashgan 
platformalardir. Oʻylab qarasam, ijtimoiy 
tarmoqlardan faol foydalanishni boshlaganimga 
toʻrt yil boʻldi. Ularda oʻtkazadigan vaqtim 
borgan sari kamayish oʻrniga koʻpaya boribdi. 
Ilgari koʻp qolib ketsam, boshim ogʻrib qolar 
hamda telefonni oʻchirib, kitob yoki boshqa 
bir mashgʻulot bilan chalgʻishga harakat 
qilardim. Biroq borgan sari asab tizimlari ham 
ijtimoiy tarmoqlarga moslashib, boshim ham 
ogʻrimaydigan boʻldi — oʻz-oʻzidan endi 
kitob oʻqishga ham “vaqt boʻlmay qoldi”. 

bu yutuqlar maktabdagi ustozlarim  mehnati va 
 yoshlarning bilim olishi uchun yaratib berilgan 
imkoniyatlar va sharoitlar samarasidir, — 
deydi 56-xalqaro kimyo olimpiadasi sovrindori 
Saida Abdullayeva.

Albatta, bu yutuqlar yurtimizda taʼlim 
sifatini oshirish, sohaga zamonaviy uslublar 
joriy etilishi, pedagoglarning salohiyati yanada 
oshishi va taʼlim muassasalaridagi keng 
imkoniyatlar natijasidir.

Navoiy viloyatida ham bu borada 
qilinayotgan ishlar salmoqli. 2023-2024-oʻquv 

yilida viloyatda respublika va mahalliy 
byudjetdan ajratilgan 229 milliard soʻm 
mablagʻ evaziga 32 ta umumiy oʻrta taʼlim 
maktabida qurilish-taʼmirlash ishlari bajarildi. 
Buning natijasida qoʻshimcha 7858 ta oʻquvchi 
oʻrni yaratildi. 

Xatirchi tumanidagi 18 ta maktab 
zamonaviy jihozlandi. 133 ta maktabga respub-
lika budjeti va xalqaro grantlar hisobidan 
16,3 milliard soʻmlik 2141 dona va mahalliy 
byudjet mablagʻlari hisobidan 20 ta maktabga 
282 dona zamonaviy kompyuter yetkazib 
berildi. Bundan tashqari, 85 ta maktab 387 
dona elektron doska bilan taʼminlandi. 

Ayni vaqtda maktablarda oʻquvchilarga 
kasb-hunar oʻrgatishga ham alohida eʼtibor 
qaratilmoqda. Shu maqsadda 11 ta maktabga 
20 turdagi 200 dan ortiq jihoz xarid qilindi 
va 72 ta maktabning chaqiriqqa qadar 
boshlangʻich tayyorgarlik sinfxonalari harbiy 
taʼlim vositalari bilan jihozlandi. 

Oʻquvchilar sifatli taʼlim olishida 
oʻqituvlarning ilmi, tajribasi va salohiyati 
muhim oʻrni tutadi. Viloyatda pedagog larning 
oʻz ustida ishlashi, toifasini oshirib borishi, 
fanlardan xalqaro va milliy sertifikatga ega 
boʻlishi natijasida 58 nafari 1000 dollar va 
600 nafardan ortigʻi 800-900 dollar miqdorida 
maosh olmoqda.

— Oʻtgan yili viloyatdagi maktabgacha 
taʼlim tashkilotlari hamda umumiy oʻrta taʼlim 
maktablarida faoliyat yuritayotgan tarbiyachi 

Ha, aslida, “bosh ogʻrimay qolishi”ga sabab 
organizm moslashuvchanligidan koʻra, ijtimoiy 
tarmoqlarning algoritmi tufayli sodir boʻldi, 
desak toʻgʻridir. 

Chunki ijtimoiy tarmoqlar sizdan hech 
qanday mehnat talab qilmay, miyaga zavq 
bagʻishlash tamoyili asosida ishlaydi. Kitob 
oʻqish uchun esa diqqatni jamlash, fikrlash zarur, 
odam tabiatan dangasa mavjudot, bu ikki tanlov 
orasida ongimiz osoniga koʻproq intilishi tayin. 
Shunday qilib menda ham borgan sari ijtimoiy 
tarmoqlarga qaramlik kuchayib boraverdi. 
Oʻqishda ham, yoʻlda ham — xullas, qayerda 
boʻlmay, qoʻlim boʻshadi deguncha yana 
oʻsha kulgili videolar, yana oʻsha koʻngilochar 
kontentlar...

Xoʻsh, nimaga men kulgili videolarga 
bunchalik oʻrganib qolgandim? Birinchidan, 
kunimni rejasiz boshlashim menda boʻsh 
vaqtni koʻpaytirardi, inson boʻsh oʻtirgan 
payt esa miya asl holatiga, yaʼni tushkunlikka 
qaytadi hamda tabiiy ravishda koʻtarinkilik 
talab qiladi. Ikkinchidan, ishda yoki oʻqishda 

paytim ham nimadandir asabiylashsam, 
oʻzimni chalgʻitish uchun xayolimga tagʻin 
shu “mashgʻulot” kelardi. Axir jahllanish yoki 
xafahol oʻtirish kimga yoqadi? Xullas, qisqa 
kulgili videolar koʻrish men uchun qaysidir 
maʼnoda “xaloskor”ga aylanib qoldi. Bora-
bora esa bu qaramlik atrof-muhitga eʼtiborimni 
ham susaytirib yubordi. Biror kishi bilan 
yuzma-yuz muloqot qilishdan koʻra, “prikol” 
koʻrib oʻtirish qiziqroq tuyulardi. Ayniqsa, oila 
davrasida bu illat koʻproq namoyon boʻlaverdi. 
Qayergadir mehmondorchilikka borganda esa 
bu qaramlikdan oʻzim ham uyalib ketardim. 
Toʻgʻri, bu muammoga duch kelmagan odamga 
ayni “iqrorlar” mubolagʻa boʻlib tuyu lishi 
mumkin, biroq hammasi haqiqat.

Tasavvur qiling, atrofimizda xuddi 
shunday “dard”ga chalingan qancha yigit-
qizlar topiladi?! Hozir ham kunda-kunora 
jamoat transportida, navbat kutish paytlarida 
quloqchin taqib, kulgili videolar koʻrib 
oʻtirgan oʻnlab yigit-qizga koʻzingiz tushadi. 
Eng achinarlisi, hazil videolarga mukkasidan 

ketish yosh bolalar orasida ham ommalashib 
borayotir. Yaqinda bir tanishim bilan 
suhbatlashib qoldik. Aytishicha, 6 yoshli 
oʻgʻlida ham shunday muammo mavjud.

— Ishonsangiz, farzandim ishdan qay-
tishimni intizorlik bilan kutib oʻtiradi. Sogʻinib 
ketganidan emas, aksincha, tezroq borsamu, 
telefonimni qoʻlimdan olsa, — deydi u. — 
Darhol oʻzi kuzatadigan sahifalarga kirib, yangi 
video qoʻyilmabdimi, deb tekshirib chiqadi.

Achinarlisi, oʻsha videolardagi aktyorlarning 
bachkana gap-soʻzlari borgan sari farzandimning 
ham nutqiga “yuqib” qolyapti. Turmush 
oʻrtogʻim bilan bolani bu “qaramlik”dan 
qutqarishning turli yoʻllarini sinab koʻryapmiz, 
sababi uning bu odati bizlarni rostdan ham 
xavotirga solyapti.

Atrofga qarasak, katta-yu kichik orasida 
xuddi shunga oʻxshash holatlarni juda koʻp 
uchratishimiz mumkin. Aslida, shularga 
sarflanayotgan, toʻgʻrirogʻi sovurilayotgan vaqt 
oʻrniga nimalar qilish mumkin edi? Audiokitoblar 
eshitish, til oʻrganish mumkin emasmidi? Men, 

masalan, “prikol” koʻrishga sarflayotgan vaqtimni 
keskin qisqartirib, Yoshlar ishlari agentligi 
tomonidan ishlab chiqilgan “Mutolaa” hamda 
“Ibrat” ilovalarini oʻrnatib oldim.

Toʻgʻri, bu boshida ancha zerikarli tuyulishi 
aniq, ammo natijasini koʻra boshlaganingiz 
sari qiziqish ham ortib boraveradi. Masalan, 
“Ibrat” ilovasi orqali biror tilni bemalol meʼyor 
darajasida oʻrganish mumkin — eng muhimi esa 
ilovadan foydalanish tekin.

Shuningdek, ijtimoiy tarmoqlarga qaramlikni 
kamaytirish turmush tarzimga, salomatligimga 
eʼtibor qaratish imkonini berdi. Internetdagi 
maʼlumotlarga koʻra, ovqatlanish paytida 
televizor koʻrish yoki telefondan foydalanish 
miyada toʻyish hissini kechiktirib, meʼyordan 
oshiq taom yeb qoʻyishga olib kelarkan. Bu — 
ortiqcha vazn, degani. Shu sababli ovqatlanish 
paytida video tomosha qilishni toʻxtatdim. 
Ovqatdan soʻng darhol yotib, yana telefonga 
“yopishmasdan”, ochiq havoda piyoda yurishga 
odatlandim.  Albatta, bular natija bermay 
qolmadi.

Endi taqqoslab koʻring, oddiygina koʻringan 
ijtimoiy tarmoqlarga qaramlik turmush tarzimizning 
turli jabhalariga salbiy taʼsir koʻrsatyapti. Axir 
bizning kunlik vaqt taqsimotimiz 24 soatning 
chorakdan koʻproq qismini turfa “prikol” 
videolarga sarflashimizga moʻljallanganmi? 
Oʻzi bunday “tomosha”larni muntazam koʻrish 
bizga kerakmi? Undan koʻra, mahallaga chiqsak, 
tanishlarni uchratamiz. Xalqimiz hazil-mutoyibali, 
ikki oʻzbek yigʻilgach esa qahqahasi mahallani 
tutadi.

Keling, dunyodagi eng qimmat narsa 
boʻlgan vaqtimizni qiymatsiz mashgʻulotlarga 
sarf qilmaylik, umrimizning har bir daqiqasini 
mazmunli oʻtkazaylik. Virtual olamdan ortib, 
atrofimizga, jonli hayotga eʼtibor beraylik. Jonli 
hayotdagi voqea-hodisalar virtual toʻqimalardan 
yuz chandon qiziq va mazmunli. Hammasi 
qanday koʻz bilan qarashga bogʻliq.

Jonibek ALIJONOV,
“Yangi Oʻzbekiston” muxbiri

Abdullajon MIRZAYEV,
Fargʻona davlat universiteti 
professori, iqtisodiyot fanlari 
doktori

SIFAT VA NATIJA
NAvOiy vilOyAti bitiruvcHilAri 

OtMlArGA kirisH bO‘yicHA 3-O‘riNDA 
qAyD etilDi

Yaxshi kayfiyat, kulgi inson 
salomatligi uchun foydali 
ekani tibbiyotda isbotlangan. 
U esa asosan, uzoq kutilgan 
yangilikni eshitganingizda, 
biror hajviy kino yoki video 
ko‘rganingizda paydo bo‘ladi. 

VIRTUAL HAYOTGA
QARAMLIK

umrimizni o‘g‘irlamoqda

Ta’lim

“farg‘ona turizm halqasi”
hudud imkoniyatini oshiradi

tashkil etish hisobiga hududlarda aholini 
yangi ish oʻrinlari bilan taʼminlash hamda 
soha korxonalarida boshqaruvning tashkiliy-
iqtisodiy mexanizmlarini takomillashtirish 
boʻyicha qator vazifalar amalga oshirilmoqda. 

Yurtimizda turizmni jadal rivojlantirish 
istiqbolga moʻljallangan maqsadli vazifa 
va ustuvor yoʻnalishlarda soha taraqqiyoti 
uchun qulay sharoitlar yaratishga qaratilgan 
xalqaro meʼyor va standartlarni kiritish, 
sogʻlomlashtirish turizmiga tadbirkorlik 
subyektlarini keng jalb qilish va ularga 
iqtisodiy dastaklarni yanada kengaytirish, 
sohaga davlat-xususiy sheriklik mexanizmini 
keng joriy etish va klasterli yondashuv 
asosida boshqarish metodologiyalarini 
takomillashtirishda oʻz aksini topmoqda.  
“Oʻzbekiston — 2030” strategiya sida  xorijlik 
sayyohlar sonini 15 mil lionga, ichki sayyohlar 
sonini 25 millionga, ziyo rat turizmi boʻyicha 
keladiganlar sonini 3 million nafarga oshirish, 
xususiy investitsiyalarni jalb qilish hisobiga  
30 ta yirik turizm klasterini tashkil etish, 
mehmon oʻrinlari sonini kamida 2 barobar 
koʻpaytirish, togʻli hududlarda 25 ta dor yoʻli 
qurish, turizm mahallalari sonini 175 taga 
hamda turizm xizmatlari eksportini 5 milliard 
dollarga yetkazish, tibbiyot va taʼlim turizmi 
eksportini yiliga 1,5 milliard dollarga olib 
chiqish vazifalari belgilangan. 

Albatta, bugun insonlarning jismoniy va 
ruhiy zoʻriqishlarning oldini olishga xohishi 
va istaklari rekreatsiya spektrida joylashgan 
turistik dam olish maskanlariga qaratilmoqda. 
Hududlar darajasida Fargʻona viloyatining 
resurs salohiyati aynan shu yoʻnalishda 
yuqori oʻrinni egallaydi. Viloyatda turistik 

jozibadorlikni oshirish boʻyicha turizm 
infratuzilmasini shakllantirish va koʻp sonli 
sayyohlarni qabul qilish uchun tadbirkorlik 
subyektlariga keng sharoitlar yaratilmoqda. 

Prezidentimizning 2024-yil 11-iyul kuni 
Fargʻona viloyatiga tashrifi davomida ham 
turizm sohasiga doir qator ishlarni bajarish 

boʻyicha vazifalar qoʻyildi. Jumladan, yangi 
oʻquv yilidan Qoʻqon universiteti turizm 
fakultetida Italiya, Fransiya va Shveysariya 
oʻquv dasturlari joriy qilinishi, xorijlik 
mutaxassislar olib kelinishi, Qoʻqondagi 
Tepaqoʻrgʻon arxeologik yodgorligini 
sayyohlar uchun jozibador yoʻnalishga 
aylantirishga 10 milliard soʻm ajratilishi 
belgilandi. Qoʻqon aeroportidan Toshkentga har 
kuni, Samarqand, Buxoro va voha shaharlariga 
esa har hafta aviaqatnov yoʻlga qoʻyilishi 
aytildi. Margʻilonga har yili 250 ming mahalliy 
va 75 ming xorijlik sayyoh kelayotgani, bu 
koʻrsatkichni oshirish uchun mehmonxona 
va xizmat koʻrsatish joylarini koʻpaytirish 
zarurligi taʼkidlandi. Shu bois, Margʻilonda 
5 ta mehmonxona, shoirlar va sanʼatkorlar 
xiyoboni, maqom teatri, 50 dan ortiq savdo va 
xizmat koʻrsatish obyekti quriladi.

Fargʻona viloyatida turizm sohasini 
rivojlantirish borasida yuqoridagi kabi salmoqli 
ishlar amalga oshirilmoqda, juda katta turistik 
resurslar oʻzlashtirilmoqda. Viloyat yuqori 
rekreatsion, madaniy, ekologik, gastronomik 
hamda balneologik turistik resurs salohiyatiga 
ega boʻlgan holda mavjud imkoniyatdan 
majmuaviy va tizimlashgan koʻrinishda 
foydalanilmayotgan edi. “Fargʻona turizm 
halqasi”ning tashkil etilishi bilan alohida va 
bir- biri bilan bogʻlanmagan turistik tuzilmalar 
oʻzaro aloqadagi yaxlit majmua shakliga 
oʻzgarishi kutilmoqda.

Ushbu turistik resurslardan samarali 
foydalanish va yaqin istiqbolda hosil 
boʻladigan “Fargʻona turizm halqasi”ni 
samarali boshqarishda shu kungacha 
malakali kadrlarga ehtiyoj bor edi. Bugungi 
kunda viloyatdagi beshga yaqin oliy taʼlim 
muassasasida har yili turizm sohasi boʻyicha 
250 dan ortiq bakalavr tayyorlanmoqda. 
Lekin shu yoʻnalishda magistratura 
mutaxassisligi boʻyicha ilmiy-pedagogik 
kadrlar tayyorlanmas edi. Fargʻona davlat 
universitetida 2024/2025-oʻquv yilidan 
boshlab iqtisodiyot fakulteti bazasida turizm 
va mehmondoʻstlik mutaxassisligi boʻyicha 
magistratura yoʻnalishi ochilib, hududdagi 
turizm yoʻnalishida ilmiy-pedagogik 
kadrlar tayyorlash yoʻlga qoʻyildi. Bu 
mutaxassislar, bir tomondan, oliy taʼlim va 
kasb-hunar taʼlimi tizimi ehtiyojini qondirsa, 
ikkinchidan, sohaning hududiy rivojlanishini 
ilmiy asosda yoʻlga qoʻyishni nazariy 
va amaliy bilimlarga ega kadrlar orqali 
taʼminlash imkonini kengaytiradi.

Viloyatdagi mavjud turistik halqaga 
qoʻshilmagan turistik resurs salohiyatini 
tayyorlanayotgan yuqori malakali kadrlar 
vositasida iqtisodiy jihatdan oʻzlashtirish 
orqali qisqa davr ichida turizmni hududning 
sanoat va xizmatlar sohasidan ke yingi 
yetakchi tarmogʻiga aylantirish mumkin 
boʻladi.

Ijtimoiy-iqtisodiy tizimlar globallashuvi sharoitida dunyo 
mamlakatlarida turizmning yalpi ichki mahsulot tarkibidagi 
oʻsish surʼati sezilarli darajada ortib bormoqda. Aholining dam 
olishga ehtiyoji va axborot oqimlari keskin ortishi natijasidagi 
ruhiy zoʻriqishlarni pasaytirish bilan bogʻliq koʻplab omillar 
turizm faoliyatini kengaytirish hamda uni boshqarish 
jarayonlarini takomillashtirish orqali iqtisodiy oʻsish uchun 
zaruriy shart-sharoitni yaratmoqda.

Nuqtayi nazar

dolzarB mavzu

Joriy yilning 21-30-iyul kunlari Saudiya Arabistonida boʻlib oʻtgan 
56-xalqaro kimyo olimpiadasida yurtimiz yoshlari muvaffaqiyatli 
ishtirok etib, 1 ta oltin, 2 ta kumush va 1 ta bronza medalni qoʻlga 
kiritdi. Navoiy shahridagi 11-alohida fanlar chuqurlashtirib oʻtiladigan 
maktabning 11-sinf oʻquvchisi Saida Abdullayeva ham kumush medalga 
loyiq koʻrildi. 

“Asalning ham ozi shirin”, deydi dono xalqimiz. Chunki bir taomni muttasil isteʼmol qilaverish ham meʼdaga 
tegib qolishi mumkin. Ammo hozirgi kunda ijtimoiy tarmoqlarga shunday tobelik shakllandiki, bu narsa 

meʼdaga tegish oʻrniga, aksincha, borgan sari oʻziga qaram qilib bormoqda. Ana shunday “qaram”lardan bittasi 
toki ularga oʻchligimga qatʼiy meʼyor qoʻymagunimcha kamina edim. Keling, ana shu qaramlik davri haqida 

qisqacha hikoya qilib bersam, balki yana kimgadir koʻzgu tutarmiz.

va pedagoglarning 13 ming 600 nafari oʻz 
yoʻnalishida oliy, 1- va 2- toifalarga ega 
boʻlgan boʻlsa, 2024-yilning birinchi choragiga 
kelib, ular soni 17 mingga yaqinlashdi. 
Viloyatimizdagi 1833 chet tili oʻqituvchisining 
1578 nafari milliy va xalqaro sertifikatlarga 
ega boʻlib, bu koʻrsatkich 87 foizga yetkazildi. 
Oʻtgan yillarda eʼlon qilingan milliy reyting 
natijalariga koʻra, viloyatimizda 69 ta maktab 
“qizil” toifaga tushgan edi. Ushbu maktablarda 
taʼlim sifatini oshirish boʻyicha koʻrilgan chora-
tadbirlar natijasida barchasi “sariq” va “yashil” 
toifalarga chiqarildi, — deydi Navoiy viloyati 
maktabgacha va maktab taʼlimi bosh qarmasi 
boshligʻi Raʼno Hayitova. 

2024-yilda bitiruvchilarning 1916 nafari 
dunyo mamlakatlari va Oʻzbekistonning top 
universitetlari va institutlariga turli yoʻnalishlar 
boʻyicha muddatidan oldin talaba boʻlish 
baxtiga musharraf boʻldi. Shuningdek, oliy 
oʻquv yurtlariga kirish imtihonlari natijalari 
eʼlon qilingach, Navoiy viloyati bitiruvchilari 
oliy oʻquv yurtlariga kirish boʻyicha respub-
likada 3-oʻrinda qayd etildi.

Joriy oʻquv yilida Navoiy viloyatidagi 
378 ta maktabda 20 mingga yaqin bolajon 
ilk bor maktab ostonasiga qadam qoʻydi. 
Muhimi, taʼlim muassasalarida ularning ezgu 
maqsadlari roʻyobga chiqishi uchun barcha 
sharoitlar yaratilgan.

2024/2025-oʻquv yilida viloyatda yangi 
qurilgan bir nechta maktab oʻquvchilarni 
ilk marta bagʻriga oldi. Navoiy shahridagi 
23-umumiy oʻrta taʼlim maktabi ham joriy 
oʻquv yili boshlanishi arafasida foydalanishga 
topshirildi. Soliq qoʻmitasi tomonidan ajratilgan 
20 milliard soʻm mablagʻ evaziga qurilgan 
660 oʻringa ega ushbu 4 qavatli maktab barcha 
zamonaviy oʻquv jihozlari bilan taʼminlangan. 

— Bugungi kunda taʼlim sohasini tubdan 
takomillashtirish va bir necha xorijiy tilda 
erkin muloqotga kirisha oladigan jamiyatni 
shakllantirish davr talabiga aylandi. 
Maktabimizda ana shunday tamo yillarga 
asoslangan holda 5 ta xorijiy til boʻyicha 
ham oʻquvchilarga taʼlim beriladi. Nemis, 
koreys, yapon, ingliz va rus tillari, bir necha 
sport turlari boʻyicha qoʻshimcha toʻgaraklar 
faoliyati yoʻlga qoʻyilgan. Maktabga 
oʻqituvchilar tanlov asosida ishga qabul qilindi. 
Maktabgacha va maktab taʼlimi vazirligi 
mutaxassislari onlayn tanlov jarayonida 1450 
oʻqituvchi orasidan 45 nafarini tanlab oldi, 
— deydi Navoiy shahridagi 23-umumiy oʻrta 
taʼlim maktabi direktori Miryoqub Shodiyev.

Ushbu bilim dargohlarida yurt taraqqiyotiga 
munosib hissa qoʻshishga qodir barkamol avlod 
taʼlim-tarbiya oladi. Bugungi imkoniyatlar, 
shart-sharoitlar, oʻqituvchilarning oʻz 
ishidan mamnun holda faoliyat yuritishi esa 
yoshlarning yutuqlariga mus tahkam poydevor 
boʻlib xizmat qilmoqda.

Gʻolib ABDUSALOMOV,
“Yangi Oʻzbekiston” muxbiri

“Mahalla” telekanali dasturlarini toʻkin dasturxonga oʻxshatish mumkin: inson tanovuli 
uchun zarur barcha neʼmat jamlangan va ular chiroyli, bejirim idishlarda tortilgan. 
Eʼtibor berganmisiz: yana uch-toʻrt likobcha uchun har qanday dasturxonda har 

doim joy topiladi.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 3182. 

41369 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Azizbek Yusupov 
Musahhih: Malohat Mingboyeva 
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 00:56  Topshirildi — 01:45

Mulohaza

Eslayman, oʻsha davr bobolariga “oynakli 
oʻchoqtosh” boʻlib koʻringan televizor donishmand 
keksa qiyofasida oʻgit berar, jonkuyar murabbiy 
boʻlib toʻgʻri yoʻl koʻrsatar, oʻtyurak ziyoli 
shamoyilida muammolardan bong urar, xayolchan 
shoir suvratida ilhombaxsh sheʼrlar oʻqir, xullas, 
har bir daqiqangizga hamroh boʻlardi. Umuman, 
elning maishiy turmushiga oid yuk “Oʻzbekiston” 
deb ataladigan yagona telekanal zimmasida edi. 

Vaqt oʻtishi bilan odamlarning maishiy turmush 
borasidagi tasavvurlari kengayib, axborotga 
ehtiyoji ortgan sari bu “sinagashta” telekanalning 
yuki ogʻirlashib boraverdi. Natijada seryumush 
otaxonning vazifalarini taqsimlab olishga shay 
vorislar paydo boʻla boshladi. Qoʻshiq eshitasizmi 
— qanaqasi taʼbingizga mos? Marhamat, 
ixtisoslashgan kanalga oʻting. Balki sportdan 
boshqa narsa sizni qiziqtirmas? Muammo yoʻq, 
murvatni “Sport” kanaliga burasangiz, kifoya.

Shu tariqa respublikamizda yagona sanalgan 
telekanal keksaya boshlagan otaxon kabi oʻzi 
sid qidildan bajarib kelgan yumushlarini kuchga 
toʻlgan, tashabbuskor, ammo bir oz taj ribasiz 
oʻgʻlonlariga taqsimlab berdi. Biroq “oʻgʻillar” 
bu ishlarni qanchalik sifatli bajarmoqda? Ayniqsa, 
qadriyat va maʼnaviylikdek sifatlarga sadoqat 
saqlanarmikan? “Ota” yillar davomida begard 
asragan tabarruk mulk ka putur yetmasmikan?

Tomoshabin uchun kurash
Yetti-sakkiz yilcha oldin lugʻatimizda biz 

qachonlardir yaxshi tushungan, ammo xotira 
sandigʻiga mahkam qamab tashlangan “erkin 
soʻz”, “soʻz erkinligi”, “fikr hurligi” kabi atamalar 
paydo boʻla boshladi. Xususan, “Ochiq muloqot” 
(toʻgʻridan toʻgʻri efirga uzatilguvchi suhbatlar), 
“Munosabat” (tok-shou va munozaraviy shakldagi) 
ruknlarida berib boriladigan koʻrsatuvlar atrofidagi 
auditoriya geometrik progressiya asosida kengaya 
bordi. Hatto futbol fanatlariga taqlidan bunday 
koʻrsatuvlarni jam boʻlib koʻradigan, ertasiga 
tomoq yirtar darajada bahsga kirishadigan toifalar 
paydo boʻldi. Jamiyatning “yozarmon” qatlamiga 
xudo berdi. Ijtimoiy tarmoqlar ommalashdi: 
bilgan ham, bilmagan ham xayoliga kelgan gapni 
yozib, “layk yigʻish” vasvasasiga tushdi. Bir 
qarashda, xalq yarim asrlik qadrdoni — televizorni 
unutgandek edi. Turfa dizaynlarda chiqayotgan 
bu moʻjizaviy buyumlar maʼnaviyatni deb gʻam 
chekuvchi (gʻam chekmoq ne — salkam qon 
yutadigan) millat oydinlarining sodiq musohibiga 
aylangan boʻlsa, “televizorga allaqachon ishonmay 
qoʻygan” ayrim zamondoshlarimizning uyida 
bezak vazifasini bajarib qoldi.

Salkam bir asrdan beri axborot maydonida 
raqobatchilarini birin-ketin “sindirib”, “chalajon 
qilib tashlagan” va pirovardida bu maydonda 
yakkahokim boʻlib turgan televideniye ham oʻz 
oʻrnini internetga osongina boʻshatib bermadi, 
albatta. Tomoshabin uchun astoydil kurashdi. 
Nomi odam eʼtiborini tortuvchi telekanallar 
ochildi, yoshlarni ekran qarshisiga mixlab 
qoʻyishga bel bogʻlagan koʻrsatuvlar, loyihalar 
efirga uzatiladigan boʻldi. Biroq hamma ham 
taʼbi tortgan oshni yeydi. Studiya toʻrida oʻtirib 
olib, odamlarga qanday yashashni oʻrgatadigan 
“yulduz”, hasharotni ushlab koʻrish bilangina 
gʻoliblik shohsupasiga chiqadigan “mitti yulduz”, 
qitʼamiz etagida tinchgina tirikchiligini qilib 
yurgan hindis tonlikni “xuddi oʻziday kopirovka” 
qilib berib, qarsak larga koʻmiladigan “talant”, 

erkinligi deganlari shunaqa yengilmikan, degan 
oʻyga ham borasan kishi... Darvoqe, chindan 
ham tarmoqlar-u telekanallarni birin-ketin zabt 
etayotgan soʻz erkinligining aniq namoyon 
boʻluvchi shakl-u shamoyili bormikan? 

Soʻz erkinligining millati 
boʻladimi?

Bir zamonlar mashhur shoirimiz Abdulla 
Oripovning “Dunyoda kulfatning millati boʻlmas, 
millati boʻlmagay saodatning ham”, degan satrlari 
bilan xayolan bahslashib yurardim. Nega axir? 
Oʻzbek, oʻzbekistonlikning uyiga baxt va halovat 
olib kiradigan voqeliklar, misol uchun, amerikalik 
uchun arzimas gap boʻlishi mumkin-ku? Mayli, sizni 
munozaraga chorlamoqchi emasman: boring ana, 
kulfatning ham, saodatning ham millati yoʻq boʻla 
qolsin, ammo soʻz erkinligining, fikr hurligining 
millati bor, aniq bor! Ijtimoiy tarmoqlardan orttirgan 
bir doʻstim bor, oʻzini erkin soʻzning ashaddiy 
targʻibotchisi hisoblaydi va sababsiz gʻingshishlar, 
manzilsiz haqoratlar, baʼzan esa shubhali suratlarni 
sahifasiga joylab, “fayzibogʻ” ahlidan “layk” 
umidvor boʻlib oʻtiradi. U soʻz erkinligi, deganda 
nooʻrin gap aytib qoʻygan mutasaddini boʻralab 
haqorat qilishni tushunadi. Bozordan kartoshkani 
odatdagidan 500 soʻm qimmatroqqa sotib olsa, “narx 
osmonga chiqib ketdi”, deya ayyu hannos solish bilan 
“konstitutsiyaviy erkinligimdan foydalanyapman”, 
deb oʻylaydi. Erkinlik deganlari ham shunchalar 
yengil boʻladimi? Otasiga “Mening hayotimga 
aralashmang”, degan farzand, eriga “Men ham 
mustaqil shaxsman, oʻz holimga qoʻying”, degan 
xotin, el tanigan rahbarlarni bir ogʻiz soʻzidan 
“ushlab olib” masxara qiladigan “bloger” — shular 
hammasi erkin fuqarolarmi? Shunday paytlarda 
ijtimoiy tarmoqlarda qayddan oʻtganimdan 
afsuslanib, chinakam soʻzga, hur fikrga va pozitiv 
axborotga tashnaligimni boshqa joydan qondirish 
maqsadida televizor pultini qoʻlga olaman. “Oynai 
jahonlik” maqomini allaqachon kompyuter atalmish 
matohga boʻshatib bergan bu jihoz mening chinakam 
musohibim. Ayniqsa, “Mahalla” telekanalini huzur 
bilan tomosha qilaman. 

Mana, hozir ham, ayni lahzada “Mahalla”ning 
forimli koʻrsatuvlarini xayoldan oʻtkazar 
ekanman, juda olislarda qolib ketgan donishmand, 
andishali, kam, ammo mazmunli soʻzlaydigan 
“otaxon” xayolimdan ketmaydi. Toʻgʻri, ancha 
zamonaviylashgan: qiyofasi odamlarda xitobli 
hayrat uygʻotmaydi. Tilida davrga xos kalomlar 
erkin va yoqimli jarang sochadi. Suxandonlari, 
boshlovchilari shunchalik qadrdonlashib 
ketganki... Haliyam oldimda oʻzining 
mushfiqligini boshiga roʻmol qilib oʻraydigan 
ayolim, koʻz qirimdan maʼno uqa oladigan oʻgʻlim, 
shu paytgacha koʻzimning rangini bila olmagan 
kelinim, allaqachon esini tanib olgan nevaralarim 
bilan “Mahalla”ni erkin, bir-birimizdan tortinmay 
tomosha qilamiz. Chinakam erkinlik, oddiy 
oʻzbekistonlikka zarur boʻlgan maishiy turmush 
shu emasmi?

Shamolning yoʻlini toʻsib 
boʻlmaydi, ammo...

Koʻp doʻstlarim “mahallaparast”ligimni bor-
yoʻgʻi nostalgiya, deb baholashadi. Xoʻp, shunday 

ekanim, faol umrimning aksarini jurnalistikaga 
bagʻishlaganim ham muhim omil. 

Hayotda biz eʼtibor qilmaydigan qonuniyat bor: 
har bir yaratiq ijtimoiy zarurat hosilasidir. Deylik, 
nega “Mahalla” teleradiokanali  aynan 2015-yilda 
tashkil etildi? Yoinki nima uchun aynan shu nom 
tanlandi? Bu savollarning andazaviy bir javobi bor: 
yaʼni Yevropayu Rossiya ni oʻz komiga butkul tortib 
ulgurgan “oʻrgimchak” Oʻzbekistonga ham oʻz 
toʻrlarini yoyayotgan davr edi. Jamiyatga shiddat 
bilan kirib kelayotgan erkin soʻzning biz uchun yot 
maqsadlarga xizmat qilish xavfi paydo boʻlgandi. 
Yurt rahnamolari “erkinlikning, hurlikning, boringki, 
demokratiyaning ham millati boʻlishi muqarrarligini” 
bir lahza boʻlsin unutmagan. 

Qolaversa, xiylagina ommalashib ulgurgan 
ijtimoiy tarmoqlarda “zapret” qilingan saytlar 

boʻlardi. Biroq har qanday taqiqning yumshashi, 
boringki, zaiflashishi muqarrar: el ichida 
“taqiqlangan mevadan totinib” huzur qiladigan 
qavm hamisha topiladi. Tarmoqlar, gʻarb kinolari, 
xorijiy matbuot nashrlari orqali shamolday 
kirib kelayotgan gʻarbona axloq, “ommaviy 
madaniyat” namunalarini muvozanatlash zarurati 
paydo boʻlgan edi. “Uyimizga kirib kelayotgan 
shamolning oldini toʻsa olmaymiz, ammo oila 
aʼzolarimizni uning taʼsiridan himoya qilish 
yoʻlini topishimiz shart”, degan mazmunda hikmat 
bor. Jamiyatda dominantlik vazifasini bajarishi 
koʻzda tutilgan erkin soʻz, hur fikr (boringki, 
demokratiyani) ham milliylashtirish, “bir oz 
vazminlashtirish” masalasini xalqning axborotga 
boʻlgan ehtiyojiga putur yetkazmasdan hal etish 
lozim edi. 

Jurnalistika — tiniq koʻzgu
Bundan uch yilcha oldin oʻzim ishlaydigan 

gazeta topshirigʻi bilan “Mahalla” teleradio kanali 
direktori Ikrom Choriyev bilan qisqa muddatli 
musohaba oʻtkazgan edik. Oʻsha suhbatda men: 
“Qadriyatlar oʻzgarmas, agar oʻzgarsa, mohiyatini 
yoʻqotadi. Shunday ekan, teleradiokanal 
faoliyatini tubdan yaxshilash bajarilishi 
imkonsiz yumushga oʻxshab tuyulmayaptimi?” 
deb soʻragan edim. Direktorning gaplari 
deyarli soʻzma-soʻz yodimda. Ikrom Choriyev 
aytgandiki, “avvallari toʻy-hashamlarda, mavrid-
maʼrakalarda meva-chevani dasturxonga betartib 
sochib tashlash odati boʻlar edi. Endi esa chiroyli, 

Aytmoqchi ediki, “Mahalla” telekanali 
dasturlari jamiyatimizdagi ustuvor qarashlar, 
jamoatchilik fikri, barqaror qadriyatlarga 
tayanilgan holda tuziladi, hech narsa zoʻraki 
oʻylab topilmaydi va zamonaviy yondashuv 
asosida taqdim etiladi. Men “Minbar” 
dasturini tomosha qilar ekanman, fikr 
erkinligining milliy shaklini va Ikrom Choriyev 
tilga olgan yangicha yondashuvni koʻrganday 
boʻlaman. Hozir shaxs munosabati va erkin 
fikri asosiga qurilgan koʻrsatuv tomoshabin 
jalb qilishning eng ishonchli usuli, binobarin, 
mamlakatimizdagi barcha telekanallar turli 
yorliqlar ostida bunday koʻrsatuvlarni efirga 
uzatib borishni kanda qilmaydi. Shunisi ham 
borki, har kim har xil maqsadda koʻradi bu xildagi 
dasturlarni: birov uchun koʻtarilgan muammo 

muhim boʻlsa, yana birovga “boshlovchi savoliga 
javob topa olmay qolgan” mutasaddi rahbarlarning 
holati qiziq. Meni esa savollar ketma-ketligi va 
qoʻyilgan muammoning oydinlashtirilib borilish 
tarziga eʼtibor beraman. Oddiy tomoshabindan 
farqli ravishda bilamanki, telekanal  jamiyatdagi 
muammo hal etiladigan dargoh emas: shaxsga 
minbar taqdim etuvchi koʻrsatuvlar faqat muam-
moga jamoatchilik eʼtiborini qaratadi, bong uradi. 
Soddaroq aytsak, jurnalis tika — kirsovun emas, 
tiniq koʻzgu.  Jamiyat esa xuddi inson organizmi 
kabi oʻzini oʻzi “davolab borish” xususiyatiga 
ega. “Minbar” das turida milliy kino sanʼati bilan 
bogʻliq jiddiy masalalar koʻtarilganda, “tez tibbiy 
yordam” sohasidagi xaltalab muammolar tilga 
olinganda, oʻzbek toʻylaridagi dabdababozlik-
larning tub sabablari tahlil etilganda, qarindoshlar 
oʻrtasidagi nikohning oqibatlari yuzaga 
chiqarilganda va boshqa mavzular ustida keskin 
mulohazalar yuritilganda hech kim bosh-
qa kanalga oʻtib ketmasligiga ishonaman, shu 
bilan birga, erkin soʻzning chinakam qudratini 
his qilaman. “Minbar”ni tomosha qilarkanman, 
odamlarga muammoni koʻrsatib berish emas, 
uning dolzarbligini qalblarga singdirish qanday 
bajarilishini, shu barobarida milliylik sarhadidan 
chiqmagan holda haq soʻzni aytish sirlarini 
oʻrganganday boʻlaman. Agar “Minbar”, “Inson 
aziz”, “Jurnalist nigohida” koʻrsatuvlarini 
hamma ham menday “yutoqib” koʻrsa, jamiyat 
“oʻz tanasidagi dardlar”dan tezroq xalos boʻlgan 
boʻlardi. 

“Otalar soʻzi...”dan ayirmasin
Bolalik va oʻsmirlik yillarim bilan baqamti 

kelayotgan yana bir koʻrsatuv borki, uni sevib 
tomosha qilmaydigan oʻzbek boʻlmasa kerak! 
Hech qanaqangi serial yoki tarmoqdagi shov-
shuvli videolavha “Otalar soʻzi — aqlning 
koʻzi”dan yulib ololmaydi bizni. Biz uni qisqagina 
qilib “Otalar soʻzi...” derdik, negaki, “aqlning 
koʻzi” tafsifini ilova qilishga hojat boʻlmasdi. 
Hali maktabda oʻqib yurgan mahalim Orif ota 
Alimaxsumov bilan gurunglashib oʻtirganday 
tomosha qilardik. Baʼzan ajablanaman: bundan 
qirq yillar burun “Otalar soʻzi”ga muhtoj boʻlgan 
muammolar bugun ham qisman mavjud. Qadriyat 
kabi jamiyat “dardi” ham oʻzgarmas voqelikmikan? 
Xuddi tok-shoular singari videonovella janrida 
olinadigan hayotiy kechmishlar nihoyatda 
tomoshabop. Xuddi shu sababga koʻra, “Otalar 
soʻzi...”ning maqsaddoshlari, “shakldoshlari” bor. 
Lekin bolaligimga esh boʻlgani uchunmi yoki 
unda “Mahalla” va oʻzbeklik ruhi ufurib turgani 
uchunmi, ekrandan nari ketolmay qolaman. Bir 
safar oʻzimizni ziyoli va “Mahalla” telekanali 
jonkuyar muxlisi hisoblaydigan bir necha kishi 
direktorga xat yozmoqchi boʻldik. Mazmun 
shuki, “Otalar soʻzi...” koʻrsatuvining nomi 
oʻzgartirilsa... Xatning matnini yakunlash asnosida 
yuragim hilvirab ketganini sezdim. Goʻyo kap-
katta odam boʻlib, elga qoʻshilgan bolamning 
nomini oʻzgartirish haqida gap ketayotganday... 
Xatni kompyuterdan oʻchirib tashladik. Biz uchun 
hech qanday oʻgit “Otalar soʻzi...”dek taʼsirchan 
va qadrdon boʻlolmaydi. “Otalar soʻzi..”dan 
ayirmasin.

“Besh”ni tashlab qoʻying”...
Odam oʻzi noyob haqiqatni kashf etganda, yaʼni 

oʻziga oʻzi qoyil qolganda hissiyot zohir qiladi, oʻziga 
maqbul fikr (deylik, televizor orqali) eshitganda esa 
yonidagiga qarsillatib “besh” tashlab qoʻyadi. Yozuv 
ilmiga yaxshigina ixlosim bor va shu bois, mashhur 
insonlar haqidagi lavhalarni suyib tomosha qilaman, 
topib aytilgan mohirona soʻzning qadriga yetaman. 

Telekanaldagi hujjatli, publitsistik film-
koʻrsatuvlardan buyuklik sirlarini axtaraman. 
Koʻp yillik telejurnalist Roʻziboy Qoʻldoshevning 
“Inson aziz” turkumidagi koʻrsatuvlarida yaqin 
tariximiz va bugunimiz qahramonlarining biz 
bilmagan portreti mahorat bilan gavdalantiriladi. 
Shoir va jurnalist Sirojiddin Ibrohim 
muallifligidagi film-koʻrsatuvlardan buyuklik 
sirlarini axtaraman. Koʻrsatuvda qahramonlar 
aytib yuborgan hikmatlar, hayot haqiqatlarini 
mavridi kelgan joyda oʻrinli ishlataman. Toʻgʻri-
da, boshqa birovlarga xizmat qilmasa, ular “oʻlik 
mulk”ka aylanib qoladi-ku... Darvoqe, bunday 
paytlarda koʻpam xijil boʻlmayman: bir tomorqalik 
suv tortsak, azim daryoning shiddatiga putur 
yetmaydi. Sarlavhalar saxiy dasturxon egasidek 

noz-neʼmatga manzirat qilib turadi: “Ohanglar 
naqqoshi”, “Soʻz aytgani keldi dunyoga” 
“Iymon asiri”, “Men bulbulman, chamanimdan 
ayirma”, “Millat murabbiyi”, “Yurak bilan 
odimlab”, “Tiniqsoʻz”, “Yusuf Roziqov 
Toshkentda”, “Koʻrinmay gulladim...” kabi film-
koʻrsatuvlarning hatto necha daqiqa davom etishini 
ham sezmay qolaman. Oʻylaymanki, barchamiz 
lugʻatimizdagi mavjud hamma harflarni talaffuz 
eta olamiz: nega kimdir atigi 34 ta tovushdan 
asrlarga boʻylashgudek soʻzlar yaratadi va aksar 
koʻpchilik bu neʼmatni kundalik ehtiyoj soʻzlariga 
ishlatib yuboradi? Menga oʻxshab ijodga mehr 
qoʻygan, ammo nedir sabab bilan oʻzini toʻliq 
namoyon eta olmaydigan jurʼatsiz va kamsuqum 
yurtdoshlarimiz Rauf Parfi, Mashrab Boboyev, 
Mustafo Bafoyev, Yusuf Roziqov, Qulman Ochil 
kabi dargʻalarning oʻzlikni axtarish usullaridan 
ulgi oladi, hoynahoy.

Buyuklik va oddiylik uygʻunligi
Bir safar zalvarligina maqola yozish asnosida 

ancha taniqli bir adibni yengil chandib oʻtganimda, 
ustozimiz Isroil Shomirov akalarcha dashnom 
bergan edi: “Kimningdir sifatini keltirish 
uchun boshqa birovni kamsitish shartmi?” Men 
aytgandimki, oqni tasvirlash uchun uni qoʻngʻirroq 
obyektning yoniga qoʻyish kerak, aka, axir, 
qiyoslash degan usullar bor. Ana shu “qiyoschilikka” 
moyil usulim hozir ham asqatib qoldi. Ancha yillar 
oldin tomoshabop koʻrsatuvlarni ham nihoyatda 
rasmiy libos va undan-da rasmiyroq ohang bilan 
olib boradigan suxandonlar bilan ekranda yuzma-
yuz kelsak ham ensamiz qotardi: sal joʻnroq ki-
yinsa, erkinroq gapirsa boʻlmasmikan-a? Xuddi 
istagimizdagi yondashuvni Tolibjon Isroilovning 
“Xushvaqt” teleloyihasida koʻrdik. Undagi jonli 
nutq, erkin munosabat, loyiha ruhiga mos libos 
hali koʻrsatuv qahramoni ekranda paydo boʻlmay 
turiboq kishini televizor yoniga mixlab qoʻyadi. 
Elga mashhur xonandalar, shoirlar, aktyorlar, 
sozandalar ham oʻzimizdek odam ekanini, ular ham 
shu davrning yutuqlaridan suyunib, muammolardan 
kuyinib yashayotganini hech qaysi dastur 
“Xushvaqt”chalik yetkazib bera olmasa kerak, 
degan xayolga borasan kishi. Men “Xushvaqt” 
teleloyihasi suratga olinadigan studiyani “Buyuklik 
va oddiylik uygʻunlashadigan joy” deb taʼriflagan 
boʻlardim. Bu fikrni “Mahalla” telekanaliga yaxlit 
tarzda qoʻllasak ham notoʻgʻri boʻlmaydi. 

Har bir odamning oʻz muammosi bor, 
degan taskinbaxsh qoidaga oʻrganib qolganmiz. 
Shunisi ham borki, har bitta mahallaning oʻz 
muammosi bor. Fazilatlar yigʻindisi yagona 
ulkan fazilat boʻla olmagani kabi barcha muam-
molarni bir qopga joylab, biqiniga yagona yorliq 
yopishtirishning imkoni yoʻq (har bir odamning 
kulgisi ham, yigʻisi ham turlicha boʻlgani kabi). 
Har bir odam oʻz muammosini turli tarzda 
aytadi: kimdir istehzoli kulib, kimdir qahrli 
soʻkish bilan, yana birov oddiygina arznoma 
tariqasida. “Mahalla” telekanali shu jihati bilan 
ham alohida bir shaxs muammosiga hamdarddir. 
“Minbar” va “Jurnalist nigohida” dasturlarida 
jiddiy ohang bilan taʼkidlangan muammoni biz 
“Televizion miniatyura”, “Shapaloq”, “Qalampir”, 
“Shakarxanda”, “Ha-ha-ha” kabi quvnoq hajviy 
dasturlarda ham his etamiz.

Umumiy tarzda, “Mahalla” telekanali das-
turlarini toʻkin dasturxonga oʻxshatish mumkin: 
inson tanovuli uchun zarur barcha neʼmat jamlangan 
va ular chiroyli, bejirim idishlarda tortilgan. Eʼtibor 
berganmisiz: yana uch-toʻrt likopcha uchun har 
qanday dasturxonda har doim joy topiladi. Insonlar 
oʻrtasidagi munosabatlarni bor holicha koʻrsatib 
berishni, salbiy voqelik larni yaqqol namoyon etishni 
maqsad qilgan kichik hajmli satirik koʻrsatuvlar rejali 
berib borilsa, “Mahalla” dasturxoni bundan ham 
farovonroq boʻlgan boʻlur edi.

Oʻzbekiston minglab mahallalarni oʻz ichiga olgan 
muazzam maskandir. Oʻsha minglab mahallalarda 
yashovchi soddadil, tanti, toʻgʻrisoʻz insonlar har bir 
shavqovar kun soʻnggida televizor ekraniga boqqan 
koʻyi yagona “Mahalla” atrofida birlashadi. Loaqal 
bir necha soat butun azim mamlakat ahli umumiy 
muammolar va umumiy maqsad haqida oʻylaydi. 
Bunga ishonchim komil.

toʻshakka qanday yaqinlashish “samaraliroq” 
ekanini  uqtirishdan lazzat oladigan “mutaxassis” 
va shu kabi “zamonaviy televideniye” vakillarini 
tomosha qilib ensasi qotadigan, gʻashi keladigan 
yurtdoshlarimiz oz deysizmi?! Axborot tarqatish 
biznesining ustamonlari xalqni hayratdan “taxta 
qilib” tashlashning eng ishonchli, ehtimol, yagona 
usuli soʻz erkinligi va fikr hurligi ekanini allaqachon 
bilib olgan. Taassufki, “harakat erkinligi” sari 
yetaklovchi soʻz erkinligiga yopishib olish 
fenomeni ustuvorlikka urina boshladi. Falsafadagi 
“sodda substansiyalarning tez koʻtarilishi” 
(masalan, bitning boshga chiqishi) va fizikadagi 
“vazni yengil moddalarning yuqoriga intilishi” 
haqidagi qonuniyatga tayanadigan boʻlsak, soʻz 

boʻlgan taqdirda ham buning nimasi yomon? 
Bir zamonlar tanamni chumoli oʻrmalaganday 
jimirlatgan, syujetlari yod boʻlib ketgan xorijiy 
va milliy kinodurdonalarni ayni uyqu oldidan 
taqdim etsa, haligacha  xirgoyi qilib yuradiganim 
qadrdon ohang larni (“Barhayot navolar”, “Siz 
sogʻingan qoʻshiqlar” kabi dasturlar orqali) erta 
tongdan ifordek taratsa, uzzukun muammolarimga 
esh boʻlsa, koʻng limda turgan, ammo aytishimga 
imkon topmagan soʻzlarni “topib gapirsa” — yana 
nima talab qilishim zarur? Hatto shunday payt lar 
boʻladiki, oilamdagilarga qarata: “Men sizlarga 
nima degan edim!” deya xitob qilib yuboraman.

Toʻgʻri, “Mahalla”ga ixlosim qisman bolalik 
sogʻinchi bilan bogʻliq, ammo ongli fuqaro 

koʻzni quvnatadigan bejirim idishlarda 
tortiladi. Sizningcha, dasturxonga 
meva tortishning qaysi usuli qulayroq, 
boringki, yoqimliroq? Esdan 
chiqarmaylik: uzu-un das turxonga 
mevalarni sochib tashlash — qad-
riyat emas, mavjud muammolardan 
(masalan,  likobchalar taqchilligi) 
chiqib ketish uchun qabul qilingan 
chora. Eng muhimi, oʻsha mevani 
dasturxonga tortib, mehmonning 
koʻnglini olish, yaʼni mehmondoʻstlik 
— bu endi qadriyat. Bizning jamoamiz 
ham elga dasturlarni taqdim etishda 
xuddi shu fikrdan kelib chiqadi”.

O‘ZLIKNI TARbIYALASH
UZLUKSIZ JARAYON

Uzoq bolalik yillarimizda 
gurunglar koʻproq 

televizordan eshitilgan 
yangiliklar ustida boʻlardi. Bu 

moʻjizakor qutidan taralgan 
axborot hal qiluvchi maqomga 

ega edi. Keragidan ortiq 
tantanavor ohangda ersa-da, 

har qalay, televizor yetkazgan 
axborot muhim va rost 

boʻlardi. Chunki u zamonning 
odamlari bugungi avlod 

singari bir uyum qumdek 
shubhali axborot orasidan 

oltin, yaʼni chin xabar axtarib 
vaqtni behuda sovurmasdi.

Turdimurod MUSTAFOYEV, 
publitsist yoxud “Mahalla” tomoshabiniga 

nimalarni tortiq qilyapti?


